
ЗэIущIэхэр

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

Мы махуэхэм адыгэм и щхьэр лъагэу щIилъагъужхэм 
хуэдэ зы Iуэху къыддэхъуащ. Iуащхьэмахуэ и щыгум 
дэкIащ Къэрэшей-Шэрджэс Республикэм щыщ, Черкесск 
къыщыдэкI «Лэгъупыкъу» сабий журналым и редактор нэ-
хъыщхьэ, «Черкес хэку» адыгэ газетым жэуап зыхь и се-
кретарь Аслъэныкъуэ (Хьэтай) Мадинэ. 

МАДИНЭ куэд щIауэ игу илъ хъуэпсапIэр хуигъэпсащ «Чер-
кес хэку» газетыр къыдэкIын зэрыщIидзэрэ мы гъэм илъэси 
100 зэрырикъум. 

Iуащхьэмахуэ кIуэ гъуэгур шынагъуэщ, гугъущ, уеблэмэ 
псэзэпылъхьэпIэщ. Абы дэкIыф закъуэтIакъуэм ящыщ зы   
хъуащ шэрджэс пщащэр. Бзылъхугъэм хуумыгъэфэщэн лIы-
гъэ Мадинэ къызэкъуихри, и адэм и хъуэпсапIэу зэгуэр къри-
IуэтылIа Iуэхур нэрылъагъу ищIащ. Альпинист цIэрыIуэ Мэз 
Каринэ зыпищIэри, Европэм щынэхъ лъагэ дыдэ бгым и    
щыгу дэкIыным зыхуигъэхьэзыру щIидзащ. Тынштэкъым а 
Iуэхур. Илъэс ныкъуэм къриубыдэу езыр щыпсэу Жьэкуэ 
зэрыс бгы куэщIыр куэдрэ къызэхикIухьащ, метр 1300-рэ зи 
лъагагъ Хьэтиикъуэ бгым пщэдджыжь къэс дэкIуейуэрэ къе-
хыжащ. Ауэрэ хьэлъэ иIыгъыу дэкIуеин хуейуэ Каринэ къы-
щыжриIэм, плIэм илъ къэлътмакъ цIыкIум килограмм 15-м 
щIигъу хьэлъэ ирилъхьэурэ дэкIащ. Жьэкуэ и джабэхэр тафэу 
къыщыхъуу къызэхикIухьащ Мадинэ, апхуэдизкIэ хуэнэ-
хъуеиншэу Iуащ хьэмахуэ кIуэ гъуэгум зыхуигъэхьэзырти. 

Апхуэдэурэ зэраухылIа пIалъэр къэсри, мэкъуауэгъуэм и 
20-м Чегет къыщыщIэдза гъуэгум теуващ пщащэр. Мызы-
гъуэгум Каринэ Iуащхьэмахуэ дишыну зэхуишэса гупым хэт-
хэр альпинист, спортсмен защIэт, абы творческэ лэжьыгъэ 
пэрыт пщащэр тIэкIу щхьэIэщтаблэ ищIами, зы махуэ нэхъ 
яхэмыту и гур къызэрыгъуэтыжащ, къарукIи, тегушхуэны- 
гъэ кIи, лъэрызехьагъкIи къазэрыкIэрымыхур къыгурыIуэри. 
Жьэ  куэ и джабэ куэщIым къыщалъхуа адыгэ пщащэр къи-
кIуэтакъым. Гъуэгур гугъуу щытами, Iуащхьэмахуэ фIыуэ  
илъагъуа цIыхухэм, дахэу иригъэблэгъа хьэщIэхэм ящыщ 
 хъуащ Мадинэ. Мэкъуауэгъуэм и 24-м сыхьэти 10-рэ дакъикъэ 
50-м метр 5642-м нэсащ, уэсыр зыпэлыд дыгъэр ящхьэ щыгу 
къиту. 

Хъуапсэ и псэ кIуэдыркъым, жаIэ адыгэхэм. Игурэ и щхьэрэ 
зэтелъу апхуэдэ гъуэгу щIытехьэфари и къарум къыщыхигъа-
щIэ щымыIэу ар къыщIызэринэкIыфари и хъуэпсапIэр нэ-
хуапIэ ищIын щхьэкIэщ. 

УримыпагэнкIэ, уримыгушхуэнкIэ Iэмал иIэкъым апхуэдэ 
цIыху щыпкъэхэр, пщащэ къызэрымыкIуэхэр къызыхэкIа 
лъэпкъым узэрыщыщым. Ди щхьэр лъагэу дигъэлъагъужа-
щи, дяпэкIэ ищIыну мурадхэри тыншу Тхьэм къригъэхъулIэ ди 
лэжьэгъум! 

НЭЩIЭПЫДЖЭ  Замирэ.  

КIуэкIуэ Казбек республикэм и къа-
лэхэм, щIыпIэхэм я Iэтащхьэхэр зыхэта  
«щIыналъэ сыхьэт» иригъэкIуэкIащ. ЗэIу-
щIэм апхуэдэу хэтащ  КъБР-м и Правитель-
ствэм и УнафэщI Мусуков Алий, КъБР-м и 
Iэтащхьэм и Администрацэм и УнафэщI 
Къуэдзокъуэ Мухьэмэд. 

ЗЭХУЭСЫМ щытепсэлъыхьащ лъэпкъ 
пэхуэщIэхэр, федеральнэ, щIыналъэ про-
граммэхэр республикэм зэрыщагъэзащIэм. 
Гулъытэ хэха хуащIащ социальнэ IэнатIэм 
къызэщIиубыдэхэу школхэр, амбулаторэ-

хэр, поликлиникэхэр, спорт, щэнхабзэ Iуэху-
щIапIэхэр, апхуэдэуи фэтэр куэду зэхэт 
унэхэм я пщIантIэхэр зыхуей хуэгъэзэным, 
абыхэм зэгъэпэщыжыныгъэ-ухуэныгъэ лэ-
жьыгъэр  щегъэкIуэкIыным. 

 Зи гугъу тщIы лэ жьыгъэхэр республикэм 
и цIыхухэм я дежкIэ мыхьэнэшхуэ зиIэ 
апхуэдэ IуэхущIапIэ куэдым мы зэманым 
щокIуэкI. 

ЩIыналъэм и Iэтащхьэм къызэхуэсахэм 
ягу къигъэкIыжащ лэжьыгъэхэр и чэзум 
икIи фIагъ  лъагэ яIэу зэрегъэкIуэкIыпхъэм 
кIэлъып лъыну.

КъБР-м и Iэтащхьэ КIуэкIуэ Казбек 
рес публикэм 2023 гъэ лъандэрэ щагъэза-
щIэ «ЛIыхъужьхэм я щIэблэр» пэхуэщIэм 
теухуа зэIущIэ иригъэкIуэкIащ. 

ПЭХУЭЩIЭМ ипкъ иткIэ къудамэ щхьэ-
хуэхэм я унафэщIхэр дзэ Iуэху хэхам 
 хэт хэмрэ абы и ветеранхэмрэ я сабийхэм 
якIэ лъоплъ, гъэсэныгъэ лэжьыгъэ драгъэ-
кIуэкI, психолог дэIэпыкъуныгъэхэр ира хьэ-
лIэ, зыхуеджэну IэщIагъэр, зы  щIэ тIыс хьэну 
еджапIэр къыхахынымкIэ ядоIэпыкъу. 

 ЗэIущIэм хэтащ КъБР-м егъэджэны-
гъэмрэ щIэныгъэмкIэ и министр Езауэ Ан-
зор, щIалэгъуалэм я IуэхухэмкIэ министр 
Лу Азэмэт, КъБР-м и УнафэщIым и чэн-
джэщэгъу Миронов Николай, «Хэкум и 
 хъумакIуэхэр» фондым и унафэщI Дадэ 
М у Iэед сымэ. 

 Миронов Николай къызэхуэсахэр щы-
гъуазэ ищIащ проектым ипкъ иткIэ ягъэ-
защIэ лэжьыгъэм, «ЛIыхъужьхэм я щIэб-
лэ» зыфIаща, дзэ Iуэху хэхам хэтхэмрэ абы 
и ветеранхэмрэ я бынхэр цIыхубэ гъащIэм 
нэхъ тыншу хэпщIа хъун папщIэ къыдах 
жэрдэмхэм. Мироновым къыхигъэщащ зи 
гугъу ящI сабийхэм щыщ куэд я адэхэм я 

лъэужьым ирикIуэну зэрыщIэхъуэпсыр, Хэ-
кум гугъу зыхурагъэхьыну зэрыхуейр - 
къэрал IуэхущIапIэхэм, дзэм, хабзэхъумэ 
IэнатIэхэм, къинэмыщIхэм епха IэнатIэ 
къы хахыну нэхъ къызэращтэр. 

ПроектыщIэр а псомкIи щхьэпэ мэхъу. 
Сабийхэм къыдалъхуа Iэзагъыр щагъэу-
нэху егъэджэныгъэ программэхэм, твор-
ческэ зэхуэсхэм, щIалэгъуалэ дауэда-
пщэхэм хэтыну Iэмал зэраIэм мыхьэнэшхуэ 
иIэщ. Абыхэм хохьэ турист, спорт, волонтёр 
зэщIэхъееныгъэхэри. «ЛIыхъужьхэм я 
щIэб лэр» проектыр ягъэзащIэкIэрэ, ныб-
жьы щIэхэм Iэмал иратынущ къулыкъущIэ-
хэм, политикхэм, цIыхубэ лэжьакIуэхэм яIу-
щIэну. КъинэмыщIауэ, IэщIагъэ къыхахы-
нымкIэ, IуэхущIапIэхэм зыщагъэсэнымкIэ, 
лэжьыгъэм хэпщIа хъунымкIэ щхьэпэщ 
проектыщIэр. 

 КIуэкIуэ Казбек унафэ ищIащ унэтIыны-
гъэщIэмкIэ жэуап зыхь къудамэхэм я 
лэжьыгъэр зэрагъэуIуну. Iэтащхьэм къызэ-
рилъытэмкIэ, дзэ Iуэху хэхам хэтхэм я са-
бийхэр нэхъ гу махэу зэрыщытым къы хэ-
кIыу, абыхэм ядэлэжьапхъэщ Iэдэб яхэлъу, 
зэрытемыгуплIэным, зэрыхамыгъэзы хьы-
ным хуэсакъыу.

УФ-м и Президент Путин Владимир и унафэкIэ КИФЩI-м къэрал унафэщIым и пол-
номочнэ лIыкIуэу щыIэ Чайкэ Юрий цIыхухэм я щхьэ IуэхукIэ зыхуагъэзащ. А Iуэхум 
хэлэжьыхьащ КъБР-м и Iэтащхьэ КIуэкIуэ Казбек. 

КИФЩI-м хиубыдэ щIыналъэм щыщ цIыхухэр лIыкIуэм зэрелъэIуахэм язт Налшык дэт 
унэхэм къедза пщIантIэхэмрэ унэ IухьэпIэхэмрэ зыхуей зэрыхуэгъэзапхъэр. А лъэIур 
ягъэзэщIэну унафэ къащтащ. Зэрызыхуагъэза Iуэхугъуэ псоми ятеухуауэ лIыкIуэм унафэ 
пыухыкIахэр ищIащ.

Ди республикэм мы махуэхэм  уэлба-
нэшхуэ щыщыIащ. ЩIыуэпсым и щы ты-
кIэ къызэрымыкIуэм къытхуихьащ уэш -
хышхуэ, жьышхуэ, щIыпIэ-щIыпIэхэм уэ 
къыщехащ. Абыхэм къарикIуа Iуэху-
гъуэхэм  тепсэлъыхьащ КъБР-м и Iэта-
щхьэ КIуэкIуэ Казбек.

УЭЛБАНЭШХУЭМ и лъэужьхэр куэд мэхъу. 
Псэуалъэ унэхэм ящыщ куэдым я щхьэхэр 
уэм зэхикъутащ, трихаи яхэту. Псом хуэ-
мыдэу хэщIыныгъэ ягъуэтащ Бахъсэн, Про-
хладнэ  къалэхэм, Бахъсэн, Прохладнэ, Шэ-
рэдж районхэм. Прохладнэ къалэм жьыш-
хуэм къыщигъэуа жыгым фэбжь хихащ са-
бийм. Ар Налшык сымаджэщым къашащ, 
зыхуэныкъуэ медицинэ дэIэпыкъуныгъэ 
псори егъуэт. 

«КъэкIуэну жэщ-махуэм къриубыдэу зэ-
пыункIэ хъунущ связыр, электрокъарур, 
жьым зи лъабжьэхэр къигъэтIэсхъа жыгхэр 
къэуэнкIэ шынагъуэ щыIэщ. Республикэм 

щыпсэухэмрэ абы и хьэщIэхэмрэ фыкъы-
хузоджэ набдзэгубдзаплъагъэ а псомкIи  
зыхэвгъэлъыну, электрокъару зэрыкIуэ 
кIап сэхэм фахуэсакъыну. Уэлбанэшхуэм 
къытхуихьахэр гъэзэкIуэжыным йолэжь  гуп 
хэхахэр. Си щхьэкIэ си нэIэм щIэтщ 
щытыкIэр», - жиIащ республикэм и Iэтащ-
хьэм,  цIыхухэм захуигъазэу. 

ИпэжыпIэкIэ, щытыкIэм набдзэгубдзап-
лъэу кIэлъоплъ щIыналъэм и пашэр. Абы 
щIэх-щIэхыурэ Iэрохьэ жылэхэр зэрыт 
щытыкIэм ехьэлIа хъыбархэр, псом хуэ-
мыдэу уэлбанэшхуэм Iисраф ищIахэм яте-
ухуахэр. МЧС-м и щIыналъэ къудамэм,     
КъБР-м ЩIыуэпс хъугъуэфIыгъуэхэмкIэ и 
министерствэм, КъБР-м ТранспортымкIэ и 
министерствэм я IэнатIэ псори йолэжь 
щытыкIэр зэтес щIыжыным. Районхэм щы-
лажьэ комиссэ хэхахэм зэман кIэщIым 
 къриубыдэу къапщытэнущ, уэлбанэшхуэм 
къихьа хэщIыныгъэхэм я куэдагъыр икIи  
ахэр зи лъабжьэ унафэхэр къащтэнущ.  

«Къэбэрдей-Балъкъэр Республикэм и Парламентыр хэ хы-
ным и IуэхукIэ» 2008 гъэм шыщхьэуIум и 5-м къыдэкIа Къэ-
бэр дей-Балъкъэр Республикэм и Закон №56-РЗ-м и 48-нэ ста-
тьям и 2 Iыхьэм ипкъ иткIэ Къэбэрдей-Балъкъэр Республикэм 
и «КъБР-Медиа» къэрал кIэзонэ IуэхущIапIэм хъыбар фегъа-
щIэ «КъБР-Медиа» ГКУ-м хыхьэ периодикэ печать къы -
дэзыгъэкI къэрал редакцэхэм псоми зэхэту хэхыныгъэм ипэ 
къихуэ агитацэм папщIэ Къэбэрдей-Балъкъэр Республикэм и 
Парламентым и депутату хахынымкIэ кандидатхэм я спис-
кэхэр къэзыгъэлъэгъуауэ ятха хэхакIуэ зэгухьэныгъэхэм пщIэ 
щIамыту кв.см 9300-рэ зэрыщыхухахамкIэ. Абы щыщу:

Шэрджэс пщащэр 
Iуащхьэмахуэ докI

«РТ-Развитие  бизнеса» («Ростех») ком-
панием и уна фэщIым и япэ къуэдзэ Заха-
ров Андрей, «Эльбрусметалл» IуэхущIа-
пIэм и гене ральнэ унафэщI Балуков Евге-
ний, инвестор гупым КъБР-м и Iэтащхьэ 
КIуэкIуэ Казбек лэ жьыгъэ IуэхукIэ хуэ-
защ.

КЪУЛЫКЪУЩIЭХЭР тепсэлъыхьащ Кав-
каз Ищхъэрэ федеральнэ щIыналъэм бгы-
металлург проектыр гъэзэщIа зэрыщыхъум, 
вольфрамымрэ молибденымрэ Тырныауз 
къыщыщIахыу зэтеублэжа зэрыхъунум. Ин-
весторхэр иужь итщ зыпэрыхьа Iуэхур екIу-
рэ-ещхьу зэфIахыну. Абы къыхэкIыу, иджып-
сту а пкъыгъуэхэр зыщIэлъ щIыпIэхэм теу-
хуа  щIэныгъэ къэхутэныгъэхэр ирагъэкIуэкI 
Федоровский Н.М. и цIэр зезыхьэ, мине-
ральнэ пкъыгъуэхэмкIэ урысейпсо щIэны-

гъэ-къэхутакIуэ институым и лэжьакIуэхэр я 
дэIэпыкъуэгъуу. 

Фигу къэдгъэкIыжынщи, «Ростех» къэрал 
корпорацэр Урысейм и машинэухуэ Iуэху-
щIапIэ нэхъ ин дыдэрщ, аращ дзэм, зауэм 
къыщагъэсэбэп техникэр зэзыгъэуIур, къэ-
ралым мыхьэнэ нэхъ ин зиIэ и IэнатIэхэм 
къы щагъэсэбэп IэмэпсымэщIэхэр къы щIэ-
зыгъэкIыр. 

КIуэкIуэ Казбек зэIущIэ нэужьым жиIащ: 
«ЯжесIам къыхэзгъэщащ инвестицэ Iуэхур 
псом япэ идгъэщхэм зэращыщыр, ар техно-
логие лъагэхэр къыщагъэсэбэп проектхэм 
зэрехьэлIар. Бгы-металлург комбинатыр 
къыщызэдгъэпэщыжкIэ, иджырей техноло-
гиехэр Iэмал имыIэу къыщыдгъэсэбэпы-
нущ. Ар къызэIутхыжмэ, урысей про мыш-
леннос тыр вольфрам зыхэлъ пкъыгъуэу 
зыхуей псо ри къыщIэдгъэкIыфынущ». 

Хэгъэзыхьрэ тегуплIэныгъэрэ хэмыту

Уэлбанэшхуэм кърикIуахэр 

Лъэпкъ пэхуэщIэхэр мэлажьэ

ЩIыпIэхэр яубзыху

Я щхьэ IуэхукIэ зыхуагъэзащ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

«Урысей зэкъуэт» партым и Къэбэр-
дей-Балъкъэр щIыналъэ къудамэм и 
35-нэ зэ хуэсым хэтащ КъБР-м и Iэта-
щхьэ КIуэкIуэ Казбек. 

КЪЫЗЭХУЭСАХЭР хэплъащ КъБР-м и 
Парламентым къыпэщылъ хэхыныгъэ-
хэм я къы зэгъэпэщыкIэ хъунум, апхуэ-
дэуи «Урысей зэкъуэт» партым къыб-
гъэдэкIыу КъБР-м и Парламентым и 
ебланэ зэхуэсыгъуэм хагъэхьэну загъэ-
хьэзыр депутатхэр къыхахащ. 

«Партым къыхилъхьа спискэм и па-
шэу щытыну къытхуагъэфэщащ сэ, «Ни 
шагу назад» волонтер жылагъуэ зэ-
гухьэныгъэм и унафэщI Байсиев Теми-
ржан, дзэ Iуэху хэхам и ветеран Шевчук 
Герман. 

Къыхэзгъэщыну сыхуейщ мызыгъуэ-
гум япэу а пщэрылъыр зыхуагъэлъэ-
гъуахэри, «Уры сей зэкъуэтым» куэд  

щIауэ щылэжьахэри зэрахэтыр. 
Абыхэм ящыщщ дохутырхэр, егъэджа-

кIуэ хэр, хьэрычэтыщIэхэр, жылагъуэ зэ-
гухьэныгъэхэм жыджэру хэтхэр, щIалэ-
гъуалэр. Зи гугъу сщIыхэр цIыхухэм я 
щыIэкIэ-псэукIэм фIыуэ щыгъуазэщ, 
жылагъэум папщIэ яху зэфIэкI зыщIэщ. 

Дэ дяпэкIи делэжьынущ УФ-м и Прези-
дент Путин Владимир Федеральнэ Зэ хуэ-
сым Зэрызыхуигъэзам къыщигъэлъэ-
гъуа хэмрэ Накъыгъэ унафэхэм къыщи-
хьа хэм рэ. Къалэн нэхъыщхьэу къонэж 
дзэ Iуэху хэхар егъэкIуэкIынымкIэ щIэ-
гъэ къуэн хъу ным рэ, ди зауэлIхэмрэ абы-
хэм я унагъуэ хэмрэ зы хуейхэмкIэ къызэ-
гъэпэщынымрэ. Апхуэдэуи иужь диты-
нущ ди жылагъуэр нэхъри зэкъуэгъэувэ-
ным, лъэпкъ дин зэхущытыкIэфIхэр 
хъумэ ным, ди республикэм мамырыгъэ-
рэ зэгурыIуэныгъэрэ илъы ным», - щетх 
КIуэкIуэ Казбек и телеграм-каналым. 

«Урысей зэкъуэтым» егъэбелджылы

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Махуэ  псом  зэрагъэпцIар
чыцI  ажэм икъутэжащ.

Лъэпкъ Iущыгъэ:

Жьыщхьэ махуэ

Дызэкъуэту

Уасэм хагъахъуэ

Сымаджэхэм 
къабгъэдэкI  лъэIу

Техникэр  ирокъу

Хэкум папщIэ
Зи  гулъытэ

псоми  ялъыс

Зи гур сымаджэхэм иджыблагъэ зэхэтхащ дызы-
гъэпIейтея хъыбар. Куэдым ди гъащIэр зэпха, кардио-
логие уз зиIэхэм щеIэзэ диспансерым и ещанэ къуда-
мэр, Къанло Маринэ Мухьэмэд и пхъур зи унафэщIыр, 
зэхуащIыжыну унафэ щыIэу жаIэ. Сымаджэхэм ди 
фIэщ тщIыну дыхуейкъым апхуэдэ хъыбарыр. Мыр 
республикэм и нэхъ сымаджэщыфIхэм ящыщщ, икъу-
кIэ лэжьыгъэфI щекIуэкI  къудамэщ. Си щхьэкIэ, дэнэ 
сымаджэщ сыщIэлъами, мыбы хуэдэу зыри си узын-
шагъэмкIэ дэIэпыкъуэгъу къыщысхуэхъуакъым, 
апхуэдэ дыдэу жаIэ цIыху щэ бжыгъэхэм.

КЪАНЛОМ и къудамэм щолажьэ лэжьыгъэ и пIалъэ 
фIы дыдэу зыщIэ дохутырхэри, зи щIалэгъуэу IэнатIэ 
пэрыхьагъа щIэхэри. Ещанэ къудамэм и дохутырхэм, 
цент рым иIэ Iэмалхэм я мызакъуэу, иджыпсту зэманым 
щыIэ хъуа Iэмэп сымэщIэхэр Iэзэу къыщагъэсэбэп. Зэ-
къуэту абы и дохутырхэр, медсестрахэр, адрей щы ла-
жьэхэри сымаджэщым щIэлъхэм яхэтщ. Къанло Маринэ 
хузэфIэкIащ зи унафэщI гупыр зы унагъуэм хуэдэу зэ-
гурыIуэу зэдигъэлэжьэн, сымаджэхэм гунэс зыхуащIын. 
Сыт атIэ къэхъуар? Гу уз зиIэхэм ди унагъуэм хуэдэу 
къыщыдэлIалIэу, я къаруми, я зэфIэкIми емыблэжу 
лажьэ гупым апхуэдэ мурад щхьэ хуащIа?

Гу узыр зы мазэкIи мазитIкIи хъужыркъым, ар уз кIыхь-
лIыхьщ, псоми ящIэ. Зи псэм илъэс бжыгъэ хъуауэ те-
гузэвыхь псори дэнэ дыздэкIуэнур? УкъэзыщIэ, уи узым и 
екIуэкIыкIэм щыгъуазэ дохутырщ дзыхь зыхуэпщIыр, 
аращ дызыгъэгузавэри. 

Сэ сымаджэхэм я цIэкIэ зыхуэзгъэзэну сыхуейщ рес-
публикэм узыншагъэр хъумэнымкIэ и министр Къалэбатэ 
Рустам Михаил и къуэм:

- Рустам, уэ ди быным ухуэдэщ, узиунафэщI IэнатIэм 
зэхъуэ кIыныгъэфIхэр зэрыщебгъэкIуэкIымкIи дыбогъэ-
гуфIэ. Лэжьыгъэр нэхъри зэребгъэфIэкIуэн къаруи 
щIэныгъи уиIэщ, Тхьэм пхузэфIигъэкI. Гу узым къигъэд-
зыхэхэр дывмыгъэгузавэу, диспансерым и ещанэ къуда-
мэр къытхуэвгъэнэж!

Сымаджэ куэдым къабгъэдэкIыу
ШЭШЭН Риммэ, лэжьыгъэм и ветеран.

Шынагъуэншагъэм 
папщIэ

УФ-м и Къэрал Думэм и 
депутат Гусев Дмитрий Се-
вастополь къалэмрэ Крас-
нодар краймрэ я губерна-
торхэм захуигъэзащ жыла-
гъуэм и шынагъуэншагъэр 
къызэрагъэпэщын папщIэ, 
стратегие, дзэ объектхэм пэ-
гъунэгъуу щыIэ, цIыху куэд 
щызэхыхьэ зыгъэпсэхупIэ 
щIыпIэхэр зэхуащIыну.

Депутатым къыхегъэщ а 
Iуэху бгъэдыхьэкIэр куэдым я 
тыншыпIэм зэран зэрыхуэ-
хъу нури IуэхущIапIэ зыбжанэ-
ми я мылъкукIэ хэщIыныгъэ 

«Кавказ Ищхъэрэ Россетхэр» IуэхущIапIэм и 
Къэбэрдей-Балъкъэр къудамэм хъыбар фегъащIэ 
бадзэуэгъуэм и 1-м нэмысу электрокъарумкIэ фтелъ 
щIыхуэхэр зытевгъэкIын зэрыхуеймкIэ. Къэбэрдей-
Балъкъэрым Тарифхэмрэ псэупIэм кIэлъыплъыным-
кIэ и министерствэм 2023 гъэм дыгъэгъазэм и 27-м 
№251-м щIэту къыдигъэкIа унафэм ипкъ иткIэ, мы 
гъэм бадзэуэгъуэм и 1-м къыщыщIэдзауэ электро-
къарум щIат уасэм хагъэхъуэнущ.

2024 гъэм и япэ илъэс ныкъуэм къриубыдэу зекIуа та-
рифхэм хуэзэр къабжын папщIэ счётчикхэм къагъэлъэ-
гъуар яIэрывгъэхьэн хуейщ «Къэббалъкъэнерго» Iуэху-
щIапIэм.

Къэбэрдей-Балъкъэрым и къалэдэсхэм ягъэс кило-
ватт-сыхьэтым соми 5,15-рэ хуэзэнущ.

Электроплитахэр къэзыгъэсэбэп къуажэдэсхэм, къа-
лэ унэхэм щыпсэухэм, садовод мыкоммерческэ зэ-
гухьэныгъэхэм я деж абы щыхуэзэнур соми 3,61-рэщ.

Къэвгъэсэбэпа электрокъарум хуэзэ уасэр «Кавказ 
Ищхъэрэм и Россети» IуэхущIапIэм и кассэхэм щыфIа-
хынущ. Ар евгъэхь хъунущ «Свет Онлайн» мобильнэ 
приложенэмкIи, компанием и напэкIуэцIым къыщызэIу-
ха «Личный кабинет»-мкIи.

ШЭРЭДЖ Дисэ.

Къэбэрдей-Балъкъэр Республикэм и 
 республикэ бюджетыр 2023 гъэм гъэзэщIа 

зэрыхъуам и IуэхукIэ
 Къэбэрдей-Балъкъэр Республикэм и

 Закон
Къэбэрдей-Балъкъэр Республикэм и Парламентым 

къищтащ 2024 гъэм  мэкъуауэгъуэм и 6-м

1-нэ статья
2023 гъэм Къэбэрдей-Балъкъэр Республикэм и рес-

публикэ бюджетыр (адэкIэ къызэрыкIуэнур республикэ 
бюджетущ) 2023 гъэм зэрагъэзэщIам теухуа отчетыр 
хэхъуэхэмкIэ сом мин 63094527,5-рэ, хэщIхэмкIэ сом 
мин 63117334,2-рэ хъууэ хэщIхэр хэхъуэхэм сом мин 
22806,7-кIэ щIигъуу (республикэ бюджетыр зыху-
щыщIэр) мыпхуэдэ унэтIыныгъэхэмкIэ къэщтэн:

1) 2023 гъэм республикэ бюджетым и хэхъуэхэр бю-
джетхэм я хэхъуэхэм я классификацэм и кодымкIэ мы 
Законым и гуэдзэн №1-м къыщыгъэлъэгъуахэм те-
хуэу;

2) 2023 гъэм республикэ бюджетым и хэщIхэр рес-
публикэ бюджетым хэщIхэмкIэ и ведомствэ ухуэкIэм-
кIэ мы Законым и гуэдзэн №2-м къыщыгъэлъэгъуахэм 
техуэу;

3) 2023 гъэм бюджетым и хэщIхэр бюджетхэм я 
хэщIхэмкIэ классификацэм и Iыхьэхэмрэ Iыхьэ щIагъ-
хэмкIэ мы Законым и гуэдзэн №3-м техуэу;

4) 2023 гъэм республикэ бюджетым зыхущыщIар 
зэрырагъэкъужыну ахъшэхэм я къыхэкIыпIэхэр бю-
джетхэр зыхущыщIэхэр зэрырагъэкъужыну ахъшэхэм 
я классификацэм и кодхэмкIэ мы Законым и №4-м те-
хуэу.

2-нэ статья
Мы Законым къару егъуэт ар официальнэу 

къыщытрадза махуэм щегъэжьауэ.
 Къэбэрдей-Балъкъэр Республикэм и
 Iэтащхьэ                                    КIУЭКIУЭ Казбек.
Налшык къалэ
2024 гъэм мэкъуауэгъуэм и 24-м
№20-РЗ

Бахъсэн щIыналъэм и Дзэ комиссариатым иджыбла-
гъэ къыIэрыхьащ япэ топгъауэ дивизэм и 144-нэ мото-
стрелковэ бригадэм и унафэщIымрэ гупым хэтхэмрэ 
къабгъэдэкIа щытхъу тхылъ.

«ПЩIЭШХУЭРЭ фIыщIэ инрэ фхуэтщIу хъыбар фыдо-
гъащIэ фи лъахэгъу сержант Апэнэс Аслъэн Борис и 
 къуэм Хэкумрэ лъахэмрэ, ита дзэ тхьэрыIуэм, зыхэт 
гупым яхуэпэжу, лIыгъэшхуэ хэлъу и къалэныр зэригъэ-
защIэмкIэ. Ар ящыщщ псэемыблэжу бийм пэщIэту захуа-
гъэм щIэбэн ди Урысей къэралым и ТекIуэныгъэм и ма-
хуэр къэзыгъэIэгъуэхэм. ЗауэлI хахуэр нобэ щIозэу, япэм 
ита нэхъыжьхэм я щапхъэм тету, лъэпкъ куэду зэхэт ди 
къэралым и хуитыныгъэмрэ и шынагъуэншагъэмрэ 
 хъумэным, къыдэкIуэтей щIэблэм я дунейр мамыру 
гъэпсэуным. Апхуэдэу фIыщIэ ин фхудощI щэныфI, зыб-
гъэдэт IуэхумкIэ жэуаплыныгъэ ин зыхэлъ, хэкупсэ зауэлI 
хахуэ зэрывгъэсам папщIэ.

Къэралым и къару зэщIэгъэуIуар нэхъри гъэбыдэным, 
Урысей Федерацэм и Командующэ Нэхъыщхьэм ди 
къэралым къыпэува Украинэм ехьэлIауэ пщэрылъ къа-
щищIа дзэ Iуэху хэхар гъэзэщIэным, абы и цIыхубэ лей 
зытехьэр лъэпкъгъэкIуэд Iуэхур езыгъэкIуэкIхэм ящы-
хъумэным лIыгъэ хэлъу фи щIалэр щIозэу, куэдым щап-
хъэ нэс яригъэлъагъуу. Абы хуэдэ зауэлIхэм ябгъэдэлъ 
хэкупсэ къулеиныгъэрщ ди къэралым и къарумрэ и 
зэфIэкIымрэ зыгъэбыдэр, абы и цIыхубэр зэкъуэзыгъэу-
вэр, кърахьэжьа Iуэхур ипэкIэ зыгъэкIуатэр, текIуэныгъэ 
гъуэгум хуэзыузэщIыр.

Нобэ ди Хэкум и къуэ пэжхэр къыхуриджащ цIыхубэм я 
гъащIэмкIэ сыт и лъэныкъуэкIи шынагъуэ лъэпкъ зэхэ-
гъэжым ебэныну. Абы ипкъ иткIэ, дэтхэнэ зы зауэлIри, ар 
сержант, прапорщик, офицер ирехъуи, я гъащIэм, я псэм 
щымысхьыжу, я лъахэхэм, я унагъуэхэм, я Iыхьлыхэм 
япэIэщIэу Урысейм и хуитыныгъэм щIобэн. Аслъэн 
ящыщщ и сэлэт къалэным хуэпэжу, япэ иту бийм щхьэмы-
гъазэу ебгъэрыкIуэхэм.

Хэкум папщIэ зи къалэныр щытхъу пылъу зыгъэзащIэ 
Апэнэс Аслъэн Борис и къуэм, абы и адэ-анэм, школым 
щезыгъэджахэм япэ топгъауэ дивизэм и Командо-
ванэмрэ гупым хэтхэмрэ къабгъэдэкIыу иджыри зэ 
фIыщIэ ин фхудощI.

Япэ топгъауэ дивизэм и командир Кузнецов Е.» 

Къэбэрдей-Балъкъэрым и мэкъумэшыщIэхэм 
дызэрыт илъэсым зэрыщIидзэрэ трактор зэхуэ-
мыдэу 69-рэ гъавэр зэрыIуахыж комбайну 8-рэ къа-
щэхуащ. Нэгъабэ яхузэфIэкIам ебгъапщэмэ, мы 
гъэм зрагъэхъулIар трактор 11-рэ комбайнитIкIэ нэ-
хъыбэщ. 

КъБР-м Мэкъумэш хозяйствэмкIэ и министерствэм 
иджыблагъэ къызэритамкIэ, техникэхэр къыщащэхукIэ 
лизинг Iэмалхэр жыджэру къагъэсэбэп хъуащ. Пса-
лъэм къыдэкIуэу, зэкIэ къызэрабжамкIэ, ищхьэIуэкIэ 
къыщитIуа техникэхэм, нэгъуэщI оборудованэхэм ящы-
щу 29-р мэкъумэш IуэхущIапIэхэм а IэмалымкIэ зыIэра-
гъэхьащ.

Гъавэ Iухыжыгъуэм ирихьэлIэу мэкъумэш техникэ-
щIэхэр лэжьыгъэм илъэс къэс къызэрыхашэм, щыIэхэр 
къызэрагъэщIэрэщIэжым и фIыгъэкIэ, мэкъумэш-тех-
никэ мардэм къитIасэу гъавэр и пIалъэм къагъэхъу, бэ-
гъуауи кърахьэлIэж. 

Иджыпсту республикэм и щIыналъэхэм губгъуэ 
лэжьыгъэхэм щоужьэрэкI, мэкъумэш техникэри 
хуэхьэзыру пежьащ икIи ахэр ирикъуу яIэщ.

ХЬЭЩЫКЪУЕЙ Олег.

«Куэд зыгъащIэ куэд елъагъу» жеIэ 
адыгэ псалъэжьым. Гуапэуи гуауэуи 
уи нэгу щIэкIынкIэ хъунум и пщалъэщ 
ар. Япэрей зэманым, зауэ, абы иужь 
лъэхъэнэхэм хэпсэукIа, абы зи сабии-
гъуэр ири хьэлIа цIыхухэр гугъуехьу 
зыIууам хуэдиз, ди насып кърихьэкIри, 
тлъэгъуа къым. Мис апхуэдэ гъащIэ 
хьэлъэ къэзыгъэщIахэр, и ныбжьи, и 
къулыкъуи, и щIэныгъи емылъытауэ, 
махуэ къэс жыхуа Iэм хуэдэу, дгъэ-
лъэпIэн хуейуэ си щхьэ кIэ къысщохъу. 
Я IэпкълъэпкъкIи псэкIи яхьа хьэлъэм 
и уасэщ ди псалъэ гуапэр, абыхэм 
пщIэрэ фIыщIэу яхуэт щIыр. Зи гугъу 
сщIыхэм ящыщ зыщ мы махуэхэм зи 
илъэс 90 ныбжьыр зыхуагъэлъэпIа нэ-
хъыжьыфI, Урыху къуажэм щыщ Бито-
къу (БищIо) Латкэ. 

 ЛАТКЭ Хьэтуей къуажэм 1934 гъэм мэ-
къуауэгъуэм и 15-м къыщалъхуащ. И адэ 
БищIо Хьэжумар зауэм дашри, а зэман 
бзаджэм хиубыда адрей сабийхэми 
хуэдэу, гугъущэ ехьащ. Анэм и закъуэу 
зэщIипIащ къыхуэна и бынхэр, зауэр 
иухыу илъэс зыбжанэ дэкIыжа иужьщ 
Хьэжумар и унагъуэм къыщекIуэлIэжар. 
Абы иужькIэ Латкэ школым щIэтIысхьэри 
хъарзынэу еджащ, классий къиухащ. 
Налшык еджапIэ кIуэн и гугъат, арщ-
хьэкIэ пхъу закъуэр и адэм иутIыпщыфа-
къым. Колхозым учётчикыу ягъэуври 
ехъулIэныгъэхэр иIэу, газетхэм бзылъху-
гъэ цIыкIум теухуа фIыщIэ тхыгъэхэр 
къытрадзэу лэжьащ. Я насып зэхэлъ хъ-
унти, Урыху жылэм щыщ Битокъу Хьэрун 
ирагъэцIыхури зэрышахэщ, зэгурыIуэ 
зэдэIуэжу, зым Iэпыхур адрейм къищтэ-
жу зэдэпсэуащ, бынихи зэдапIащ. 

 «Къэбэрдей-Балъкъэр Республикэм и 
республикэ бюджетыр 2023 гъэм гъэзэщIа 

зэрыхъуам и IуэхукIэ» Къэбэрдей-Балъкъэр 
Республикэм и Законым теухуауэ

Къэбэрдей-Балъкъэр Республикэм и 
Парламентым и

 Унафэ
Къэбэрдей-Балъкъэр Республикэм и Парламентым 

унафэ ещI:
1. «Къэбэрдей-Балъкъэр Республикэм и республикэ 

бюджетыр 2023 гъэм гъэзэщIа зэрыхъуам и IуэхукIэ» 
Къэбэрдей-Балъкъэр Республикэм и Законыр къэщтэн.

2. Мы Законыр Къэбэрдей-Балъкъэр Республикэм и Iэ-
тащхьэм хуегъэхьын Iэ тридзэн икIи хэIущIыIу ищIын па-
пщIэ.

3. Мы Унафэм къару егъуэт къыщащта махуэм ще-
гъэжьауэ.

Къэбэрдей-Балъкъэр Республикэм и
Парламентым и УнафэщI              ЕГОРОВЭ Татьянэ.
Налшык къалэ
2024 гъэм мэкъуауэгъуэм и 6-м
№861-П-П

Иджыпсту жьыщхьэ махуэу и щIэблэм 
яхэсщ Латкэ, къуэрылъху-пхъурылъхуу 
15, абыхэм къалъхужауэ 34-рэ иIэщ.  

- Зыми драгъэхъуэпсакъым, дагъэ мэ-
жэлIакъым, шхынкIи, щыгъынкIи а зэ-
маным щыIам я нэхъыфIыр дгъуэтащ. 
Ар дэ тщымыгъупщам и закъуэкъым, ди 
ныбжьыр нэхъ хэкIуэтэху абы къытхуа-
щIэфар нэхъри дгъэщIагъуэу апхуэдэщ, 
- жаIэ Латкэ ипхъухэм. - Зы дэлъхурэ зэ-
шыпхъуитхурэ дохъури, мамэ ди дэлъхум 
бгъэдэсщ, щэ и уасэу зы уэстын жыхуи-
Iэм хуэдэщ ди анэкъилъхури абы и щхьэ-
гъусэ ди нысэри. Абыхэм нысэ, къуэ-
рылъху цIыкIуитI яIэжу абыхэм яб-
гъэдэсщ. Илъэс 90 ныбжьыр мыбдеж 
щылъкъым, мамэ иджыпсту нэхъ къару-
уншэ хъуащ, дэIэпыкъуэгъу хуейщи, уна-
гъуэм щIэсхэм къазэрытедмыгъэхьэлъэ-
ным, зыр зым дызэрыпэIэбэным яужь 
дитщ. Жэщи махуи губгъуэм иту, гугъу 
ехьу дызэрапIар, къытхуащIар тщымы-
гъупщэу зыхуей хуэдгъэзэжыну ди къа-
лэнщ, тхьэм и фIыщIэкIэ ди къару 
 къехьри, тхузэфIэкI къэдгъэнэнукъым. 

Дэ дызэрипIам нэмыщIыжкIэ, ди бын-
хэр къыщыхъуащ ди дыщым. Гъэмахуэ 
хъуамэ, дадэ-нанэм я деж зэрыкIуэжын 
Iуэхут зэрахуэр. Сабийр къыпхуэгъэпцIэ-
нукъым, ахэр дамыхьэхтэмэ, зыхуей хуа-
мыгъазэтэмэ, къыхуэмыбзэIэфIтэмэ 
кIуэну зэремыIэнутэм шэч хэлътэкъым. 

Латкэ и гулъытэ зылъысыр и бынхэмрэ 
абыхэм къалъхужахэмрэ я закъуэтэ-
къым. И дэлъху бынхэр зыпищI щымыIэу 
фIыуэ илъагъурт, нобэми яхуэгумащIэщ. 
И псалъэ дахэмрэ и щытыкIэмкIэ апхуэ-
дизкIэ къыдихьэхырти, Битокъухэ икIыну 
хуейтэкъым. Зы пщыпхъу закъуэ иIэт, 
Хьэтуей, Тэрчокъуэхэ я нысэуи, абы и 

бын цIыкIухэри къакIуэрт. Хъуэпсэгъуэт а 
гупым уахэплъэну, зыгуэркIэ гугъу яде-
хьуи къытехьэлъэуи Латкэ зэи зыкъыуи-
гъэщIэнутэкъым. ЖыпIэнурамэ, хэт и 
дежи нэсу, и къару емыблэжу, псоми 
ятеуб гъуауэ къекIуэкIащ бзылъхугъэ 
щып къэр. Гуапэр Латкэ и гулъытэ зылъы-
са зы цIыхум ар зэрыщымыгъупщаращ, 
абы и цIэр я псалъитIым язу зэры-
щытырщ. Хъыджэбзхэм къызэрыхагъэ-
щауэ, и къарур мащIэ хъуами, и щхьэр 
къабзэщ, и псалъэр дахэщи, зызыщи-
мыгъэнщI сабийхэр къыдэзыхьэх Латкэ и 
бынхэр и жьауэм куэд дыдэрэ щIэтыну 
тхьэм жиIэ! 

- Гъэмахуэ зыгъэпсэхугъуэр къэсамэ, 
дызэрыпхуэубыдын щыIэтэкъым. На-
нэрэ дадэрэ дунейм тетыр къыщыпхуа-
щIэкIэ анэшымкIэ уеIэнтэкъэ?! - жеIэ 
Латкэ и пхъурылъху нэхъыжь Зухра, ад-
рей и дэлъху-и шыпхъу псоми къабгъэ-
дэкIыу. - Латкэ-нанэ зыхуэмыарэзым хуэ-
дэкъым - дызыхуейр къытхуищIэу, щап-
хъэ дахэ тхуэхъуу и жьауэм дыщIэтщи, 
мы дунейм фIыуэ щыIэр къыбгъэди-
лъхьэну ди гуапэщ. Алыхьым псапэу 
 къритыж дэ абы дызэригъэгушхуэр. 
АпхуэдизкIэ цIыху губзыгъэщ, Iущщи, 
хужытIэну дызыхуей псор псалъэм къыт-
 хуи гъэтIасэркъым. Нэхъыжьи нэхъыщIи 
абы гулъытэ зыхуимыщI щыIэкъым. 
Къуа жэм укIуэжамэ, укъыдигъэкIыжын-
кIэ Iэмал иIэкъым зыгуэр къыпIэщIи-
мылъхьауэ. Псом щхьэкIи и гур пичу, 
къытхуищIэмрэ дигъэшхымрэ фIэма-
щIэу дунейм тетщи, щIэгузэвэн имылъа-
гъуу ди япэ куэдрэ тхьэм иригъэт. 
Гъэсэныгъэшхуэ къытхилъхьащ нанэ, 
къекIумрэ къемызэгъымрэ, дахэмрэ 
щIы кIеймрэ къыдгуригъаIуэу къекIуэ-
кIащ. ПщIэ иIэу дунейм тетщ, цIыкIуни-
тIэхэм деж щыщIэдзауэ фIыуэ къэзы-
мылъагъу щыIэу си фIэщ хъуркъым. 
Дыхуэарэзыщ! Абы и жыIэр тIу зымыщI и 
нысэм, ди анэ дэлъхум и щхьэгъусэ Ирэ 
щхьэхуэу фIыщIэ хуэтщIыну хуэфащэщ. 
Дэ къомыр дызэхуэсыжа иужь, дэтхэнэ-
ми гулъытэ къытхуищIу, зыгуэрхэр къыт-
хуищэхуу, щIэщыгъуэ тхуипщэфIу, ды-
къытехьэлъэу зыкъыдимыгъащIэу 
пщIантIэм дэсщи, и унагъуэкIи и щхьэкIи 
ефIэкIуэну, зиузэщIыну ди гуапэщ.

ИСТЭПАН  Залинэ.

зэ раIэнури къызэрыгурыIуэр, 
ауэ къэралым дежкIэ мы-
хьэнэшхуэ зиIэ объектхэр на-
тIэрыуапIэ зыщIа бийм и ра-
кетэм и удыным, шэчыншэу, 
апхуэдэ щIыкIэкIэ цIыхухэр 
зэрыщыпхъумэфынур.

Махуэ зыбжанэ ипэкIэ Се-
вастополь ракетэкIэ къызэ-
реуам насыпыншагъэшхуэ 
къи шащ, къалэм и мамыр 
цIыху куэдым абы фэбжьхэр 
хахащ. Иужьрейуэ къата хъы-
бархэм къызэрыхэщымкIэ, 
уIэгъэ хъуахэмрэ удын зэхуэ-
мыдэхэр зыгъуэтахэмрэ цIы-
хуи 153-рэ мэхъу. Къэхъукъа-
щIэм цIыхуи 4 хэкIуэдащ, 
абыхэм ящыщу тIур сабийщ.

Зэпсэлъэныгъэм 
къыхуреджэ

Чехием и Президент Павел 

Петр «Time» къыдэкIыгъуэм  
ирита интервьюм щыжиIащ 
Урысейм и щIыналъэщIэхэр 
и нэIэм щIэту къызэрынэ-
жынур. Апхуэдэу абы и 
фIэщ хъуркъым Украинэр 
зыпэ щIэува Iуэхум зэман 
гъунэгъум ехъулIэныгъэ 
къыщихьыну.

Абы къызэрилъытэмкIэ, ук-
раинэ зэныкъуэкъур Киев 
ират дзэ дэIэпыкъуныгъэм и 
закъуэкIэ зэфIэха хъуну-
къым, атIэ политикэ, дипло-
мат зэпсэлъэныгъэхэр Iэмал 
имыIэу щыIэпхъэщ.

«Украинэм щекIуэкI зэны-
къуэкъур зэфIэха зэрыхъу-
нум теухуауэ иджыблагъэ 
Швейцарием щызэхэта кон-
ференцыр мамырыгъэм 
ухуэ зышэ япэ лъэбакъуэщ. 
Ма мырыгъэ нэкъыфIэщI-
къым Украинэр зыхуейр, атIэ 
захуагъэр зи лъабжьэ ма-

мырыгъэщ», - жиIащ Павел 
Петр.

Чехием и унафэщIым яди-
Iыгъыркъым НАТО-м и дзэхэр 
Украинэм гъэкIуэным теухуа 
псалъэмакъыр. Абы зэры-
жиIэмкIэ, Урысеймрэ зэгу-
хьэ ныгъэмрэ я зэпэщIэу-
вэныгъэр абдеж къыщежьэ-
нущ. «Европэм апхуэдэ зэны-
къуэкъу щыIэну зыри хуей-
къым», - къыхигъэщащ абы.

Мэкъуауэгъуэм и 27, 
махуэку

Урысейм и щIалэгъуалэм 
я махуэщ

Бдзэжьей ещэным и ду-
нейпсо махуэщ

Тропик мэзхэр хъумэным 
и дунейпсо махуэщ

1979 гъэм «Къэбэрдей-
Балъ къэр Республикэм и 
цIыхубэ тхакIуэ» цIэ лъапIэр 

ягъэуващ.
1968 гъэм къалъхуащ тхы-

дэ щIэныгъэхэмкIэ доктор,               
ЩIДАА-м и академик Хьэт-
къуэ Самир.

 Дунейм и щытыкIэнур
«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
21 - 24-рэ, жэщым градус 14 
щыхъунущ.

Мэкъуауэгъуэм и 28,
мэрем

Адыгэ Республикэм и 
къэрал суверенитетым теу-
хуа декларацэр къыщащта 
махуэщ

1798 гъэм къалъхуащ 1829 
гъэм Iуащхьэмахуэ япэ дыдэу 
дэкIа адыгэлI Хьэшыр Чылар.

1944 гъэм къалъхуащ тха-
кIуэ, щIэныгъэлI, генеалоги-
емкIэ дунейпсо академиеми 
(Париж) ЩIДАА-ми я член-
корреспондент Махъсидэ 
Анатолэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
20 - 23-рэ, жэщым градус 18 
щыхъунущ.

ЦIыхум и хуитыныгъэхэр хъумэнымкIэ 
КъБР-м и Уполномоченнэм и эксперт сове-
тым и зэхуэс екIуэкIащ. Абы щытеп сэ-
лъыхьащ дзэ Iуэху хэхам хэтхэмрэ абыхэм 
я унагъуэхэмрэ, щхьэхуимыту Iэпхъуэшап-
хъуэхэм я хуитыныгъэм къыщхьэщы-
жыным. Къызэхуэсахэр дакъикъэкIэ яхуэ-
щы хъуащ Дагъыстэнымрэ Севастопольрэ 
къыщыхъуа щIэпхъаджагъэм хэкIуэда-
хэм. 

ЗЭIУЩIЭМ Эксперт советым щыхагъэхьащ 
КъБР-м и Iэтащхьэм и чэнджэщэгъу, дзэ 
Iуэху хэхам и «Хэкум и хъумакIуэхэр» къэрал 
фондым и щIыналъэ къудамэм и унафэщI 
Дадэ МуIэед, «Пэрытхэм я зэщIэхъееныгъэ» 
зэгухьэ ныгъэм Къэбэрдей-Балъкъэрым 
щиIэ и  къудамэм и унафэщI Шыпш Аслъэн, 
Жылагъуэ кIэлъыплъакIуэ комиссэм и 
унафэщI Бэрсэдж Анатолэ, «ЩIалэгъуалэ 
жэрдэмхэмкIэ институт» жылагъуэ зэ-
гухьэныгъэм и уна фэщIым и къуэдзэ Соза-
евэ Алкэ, профессор Караев Расул, «Афган 
зауэм, дзэ зэпэ щIэтыныгъэхэм хэтахэм я зэ-
гухьэныгъэ» Къэбэрдей-Балъкъэр жыла-   
гъуэ IуэхущIапIэм и унафэщI Тхьэгъэлэдж 
Тимур сымэ. 

- Украинэм дзэ Iуэху хэхам зэрыщыщIи-
дзэрэ ЦIыхум и хуитыныгъэхэр зыхъумэхэм 
догъэзащIэ абы епха лэжьыгъэр. Къулыкъум 
пэрыту хэкIуэдахэм я унагъуэхэм даIуощIэ 
икIи дадоIэпыкъу. Къыхэгъэщыпхъэщ, ди 
лъахэгъухэм лIыгъэрэ хахуагъэрэ къагъэ-
лъагъуэу япэ махуэм щегъэжьауэ дзэ Iуэху 
хэхам зэрыхэтыр. Ахэр ди Хэкум и къыщ-
хьэщыжакIуэ нэсхэщ, - жиIащ ЦIыхум и хуи-
тыныгъэхэр хъумэнымкIэ КъБР-м и Уполно-
моченнэ Зумакулов Борис. Ар тепсэлъыхьащ 
СВО-м хэтхэмрэ абы и ветеранхэмрэ 2023 
гъэм къриубыдэу зыкъызэрыхуагъэза упщIэ-
хэм, дэIэпыкъуэгъу зыхуэхъуахэм. 

2023 гъэм дзэ Iуэху хэхам хэтхэу е абыхэм я 
унагъуэхэу ЦIыхум и хуитыныгъэхэр хъу-
мэнымкIэ КъБР-м и Уполномоченнэм и Iуэ-
хущIапIэм зыкъыхуагъэзащ куэдрэ. Нэхъы-
бэм щхьэусыгъуэ яхуэхъуар хъыба рыншэу 
кIуэдахэр къалъыхъуэнымкIэ, хэкIуэдахэм я 
хьэдэр губгъуэм кърашыжынымкIэ, СВО-м 
хэкIуэдахэм е уIэгъэ щыхъуахэм я цIэкIэ 
 къакIуэ дэIэпыкъуныгъэр яIэрыхьэнымкIэ, 
абыхэм я ипотекэ щIыхуэр ящхьэщыхыным-
кIэ щыIэ лъэпощхьэпохэрщ. 

- Дзэ Iуэху хэхам теухуауэ зыкъызэрыт-

хуагъазэхэр дгъэзэщIэным папщIэ дадо-
лажьэ къэрал IуэхущIапIэхэм, жылагъуэ зэ-
гухьэныгъэхэм. СВО-м хэтхэм я лъэIухэр      
нэхъ щIэхыу зэфIэха хъунымкIэ къыддэIэпы-
къун папщIэ зэгурыIуэныгъэ едухылIащ «Хэ-
кум и хъумакIуэхэр» къэрал фондым и 
Къэбэрдей-Балъкъэр къудамэм, дыдолажьэ 
КъБР-м и дзэ комиссариатым. КъБР-м и 
Уполномоченнэм республикэм и унафэщI-
хэм захуигъэзащ дзэ Iуэху хэхам хэкIуэда ди 
сэлэтхэм я фэеплъым теухуауэ. Ар щагъэу-
вынущ ТекIуэныгъэм и паркым деж. Рес-
публикэм и щIыналъэхэм лIыхъужьхэр зы-
щеджа курыт еджапIэхэм фэеплъ пхъэбгъу 
къыщыхузэIуахыныр ядыдоIыгъ. Уполномо-
ченнэм и деж щыIэ Эксперт советым Къэбэр-
дей-Балъкъэрым и Правительствэм зыхуи-
гъэзащ СВО-м хэтхэмрэ ветеранхэмрэ я 
узыншагъэр щызэтрагъэувэжын центр Нал-
шык къыщызэIухыным и IуэхукIэ. Апхуэдэ 

центр республикэм щыдиIэмэ, зыщагъэ-     
хъуж хъунущ Кавказ Ищхъэрэм и адрей щIы-
налъэхэм щыщхэми, - жиIащ Зумакуло-         
вым. 

«Хэкум и хъумакIуэхэр» фондым и лэжьы-
гъэм тепсэлъыхьащ Дадэ МуIэед. Мы зэ-
маным абы и щIыналъэ къудамэм щола жьэ 
цIыху 38-рэ. 

Илъэсым къриубыдэу фондым къра-
гъэхьащ зыкъызэрыхуагъазэ тхыгъэу 8400-
рэ. Ахэр ехьэлIащ дзэ Iуэху хэхам хэтхэм я 
унагъуэхэм ядэIэпыкъун зэрыхуейм, СВО-м 
хэтахэм абы и ветеран зэрыхъуам щыхьэт те-
хъуэ тхылъ етыжыным, ветеранхэм я узын-
шагъэм кIэлъагъэплъыным, санаторэхэм 
гъэкIуэным, хуейхэм психолог ядэгъэ лэ-
жьэным, СВО-м хэтхэмрэ ветеранхэмрэ 
юридическэ чэнджэщхэр етыным, нэгъуэщI-
хэми. 

Фондым и щIыналъэ къудамэм зэпыу имы-

Iэу и нэIэ тетщ цIыху 749-рэ. Абыхэм ящыщу 
274-р дзэ Iуэху хэхам и ветеранщ, 475-р хэкIуэ-
дахэм я унагъуэм щыщхэщ. Фондым зы-
къыхуагъэзащ СВО-м хэт цIыху  1140-м, за-
уэлIхэм я благъэ-Iыхьлыуэ 2888-м. Мы зэ-
маным дзэ Iуэху хэхам фэбжь хэзыха цIыху 
41-м фондыр доIэпыкъу ахэр гъащIэм хэзэ-
гъэжынымкIэ. Абыхэм ящыщ цIыху 28-м па-
пщIэ фондым дэфтэр игъэхьэзыращ. Дзэ 
Iуэху хэхам ныкъуэдыкъуэ щыхъуа цIыху 13-м 
я унэхэм е фэтэрым щагъэуващ я псэукIэр 
ящызыгъэпсынщIэ «Умный дом» Iэмэп сы-
мэхэр. 

Фондым и щIыналъэ къудамэм и лэжьы-
гъэхэм хохьэ дзэ Iуэху хэхам хэтахэмрэ абы-
хэм я унагъуэм щыщхэмрэ лэжьапIэ IэнатIэ 
къахуэгъуэтынри. 

- СВО-м щыIэхэмрэ хэтахэмрэ, абыхэм я 
унагъуэхэм сэбэп дахуэхъун щхьэкIэ минис-
терствэхэм, ведомствэхэм, щIыналъэ адми-
нистрацэхэм, жылагъуэ зэгухьэныгъэхэм  зэ-
гурыIуэныгъэ 58-рэ едухылIащ. КъБР-м и Iэ-
тащхьэм и унафэкIэ щIыналъэ администра-
цэхэм щагъэбелджылащ фондым дэлажьэ 
IэщIагъэлI IэнатIэр. Къуажэхэмрэ къа-
лэхэмрэ щIэх-щIэхыурэ зэIущIэ щыдогъэ-
кIуэкI. Фондым щолажьэ МФЦ-м и IэщIа-
гъэлI хэр. А IэнатIэр ди деж щыдгъэбелджы-
лащ зыкъытхуэзыгъазэхэм ди IуэхущIапIэм 
абы и Iуэхутхьэбзэ псори тыншу хузэфIахын 
папщIэ. Фондым и щIыналъэ къудамэм що-
лажьэ психолог. Абы дзэ Iуэху хэхам къи-
кIыжхэр куэдрэ хуэныкъуэ мэхъу. СВО-м хэт-
хэмрэ ветеранхэмрэ медицинэ Iуэхутхьэбзэ 
хуэ щIэныр фондым и къалэн нэхъыщхьэхэм 
ящыщщ. Абы хеубыдэ сымаджэхэр санаторэ 
гъэкIуэнри медико-социальнэ экспертизэ 
егъэкIуэкIынри. КъБР-м узыншагъэр хъу мэ-
нымкIэ и министр Къалэбатэ Рустам и уна-
фэкIэ республикэм и районхэм щыIэ сыма-
джэщхэм я унафэщIхэм я къуэдзэ  къулыкъу 
щагъэбелджылащ СВО-м пыщIахэм меди-
цинэ Iуэхутхьэбзэ етыным кIэ лъып лъыну я 
къалэну. Санаторэхэмрэ курортхэмрэ я гугъу 
пщIымэ, илъэс кIуам «Грушёвая роща» зы-
гъэпсэхупIэм щыIащ дзэ Iуэху хэхам и вете-
рану, СВО-м хэкIуэдахэм я уна гъуэхэм ящы-
щу цIыху 40, - жиIащ Дадэм. Абы жэуап ири-
тащ экспертхэр зыщIэупщIам. 

ЗэIущIэм щыжаIахэр къыщапщытэжым, 
щхьэхуэу ягъэбелджылащ мурадхэмрэ къа-
лэнхэмрэ. 

ГУГЪУЭТ  Заремэ.

    Дзэ Iуэху
хэхам зыщIагъакъуэ



     Мазэри
я напщIэ телът…

ГъэщIэгъуэнщ

ПлIанэпэр 
зыгъэхьэзырар

ШАЛ Мухьэмэдщ.

Захуагъэ. Сыту псалъэ дахэ ар!

Илъэс  80  дэкIауэ 
ГъащIэ  купщIафIэ

Мамхэгъ Билъостэн Исмел 
и къуэм «Одессэ къалэр зэ-
рихъумам папщIэ» медалым-
рэ ар къызэрыхуагъэфэщам 
щыхьэт техъуэ дэфтэрымрэ 
илъэс 80 дэкIауэ и бынхэм 
къратыжащ. АбыкIэ хъыбар 
дагъащIэ Нэхущ Ахьмэдрэ 
абы ипхъу Дианэ рэ.

 
АХЬМЭД Урысейм и феде-

ральнэ налог IэнатIэм КъБР-м 
щиIэ и къудамэм и къэрал на-
лог инспектор нэхъыщхьэщ, 
УФ-м и къэрал-жылагъуэ къу-
лыкъум 1-нэ нагъыщэ зиIэ и 
чэнджэщакIуэщ. 

Дианэ Бахъсэн муници-
паль нэ щIыналъэм и щIыпIэ 
администрацэм цIыхухэм 
щIэ ныгъэ егъэгъуэтынымкIэ и 
IэнатIэм информатизацэмкIэ, 
статистикэмкIэ, егъэджэны-
гъэр фIагъ лъагэ иIэу егъэ-
кIуэкIынымкIэ и къудамэм и 
IэщIагъэлI нэхъыщхьэщ. 

«2023 гъэр Урысейм Егъэ-
джа кIуэмрэ гъэсакIуэмрэ я 
илъэсу щытащ. Ари ди зы 
щхьэусыгъуэу дэ мурад 
тщIащ Къэбэрдей-Балъкъэ-
рым щыщ ди егъэджакIуэхэри 
Хэку зауэшхуэм зэрыхэтар 
къэд гъэлъэгъуэжыну. Iуэхум 
дыщыбгъэдыхьэм, псом           
япэу зи цIэ дызрихьэлIахэм 
ящыщщ Мамхэгъ Билъостэн 
Исмел и къуэр», - дыкъыщо-
джэ Нэхущхэ зэадэзэпхъум 
ягъэхьэзыра тхыгъэм. 

И щIалэгъуэм 

Аргудан къуажэм унагъуэу 
дэса Мамхэгъ Исмел Алий и 
къуэмрэ абы и щхьэгъусэ Бет-
рожь Щэмилэт Даукуий и пхъу-
м рэ 1918 гъэм жэпуэгъуэм и 
12-м къащIэхъуа щIалэ цIы-
кIум Билъостэн фIащащ. А 
лъэхъэнэм къызэрекIуэкIауэ, 
жылэм тIэкIу ящхьэпрыкIыу 
мылъку нэхъ зиIэхэмрэ уэр-
къыцIэ зезыхьэхэмрэ егъэ-
лея уэ зэхэзехуэн ящIырт. 
Влас тыщIэм апхуэдэу къи-
лъытахэм Мамхэгъ Исмели 
ящыщти, мазий фIэкIа мы-  
хъуа я щIалэ цIыкIур (Билъо-
стэн) Хьэ туей дэс и анэшым 
деж яшэжри, я унэцIэмкIэ 
(Бет рожь) ирагъэтхащ. А лIа-
къуэцIэр Билъостэн 1963 гъэм 
и фокIадэ пщIондэ зэрихьащ. 

ЩIалэщIэр 1935 гъэм курыт 
еджапIэм щыщIэтIысхьэм, зан-
щIэу етхуанэ классым къащ-
тащ. 1937 гъэм ар Къэбэрдей-
Балъкъэр медтехнику мым 
щIотIысхьэ. АрщхьэкIэ, влас-
тыщIэм, и адэм и мыза къуэу, 
и анэм и лъэныкъуэри бэ лыхь 
щыхидзэм, Билъостэн а зэ-
маным Орджоникидзе (Вла-
дикавказ) къалэм дэта 
Шэшэн-Ингуш педагогикэ 
еджапIэм щIотIысхьэ, абы 
къыдэкIуэуи, Осетие Ищ-
хъэрэм и Пригород районым 
щыIэ 17-нэ пэщIэдзэ школым 
щрегъаджэ. 

 Дзэм здыхэтым

ЗдыщIэсым еджэн щимыух 
щIыкIэ, Бетрожьыр (Мамхэ-
гъыр) 1939 гъэм щэкIуэгъуэм 
и 11-м Дзэ Плъыжьым (Совет 
Армэм) ираджэ. Чапаевым и 
цIэр зезыхьэ 25-нэ фочауэ ди-
визэм и 54-нэ полкым  ха-
гъэхьэ. 1940 гъэм и мэлы-
жьыхьым Билъостэн зыхэт ди-
визэр Запорожьем ягъэIэп-
хъуэ (Одессэ дзэ округ) икIи а 
гъэ дыдэм и мэкъуауэгъуэ-
бадзэуэгъуэ мазэхэм Ипщэ 
фронтым и 9-нэ армэм и зы 
Iы хьэу щыт 55-нэ фочауэ гу-
пым (корпусым) хэту «бесса-
раб зекIуэ» зыфIащам хохуэ.

Бетрожьыр а лъэхъэнэм зы-
хэта Чапаевым и цIэр зезыхьэ 
25-нэ фочауэ дивизэр 1941 
гъэм мэкъуауэгъуэм и 22-м 
зауэ IэнатIэм Iуоувэ. А дзэ па-
кIэм япэщIыкIэ зыщигъэбы-
дар Болградт. А гъунапкъэр 
абы иIы гъащ 1941 гъэм бадзэ-
уэгъуэм  и 18 пщIондэ. Иужьым 
къикIуэтын хуей хъури, дзэ па-
кIэр Днестр псым и мыдрыщI-
кIэ къыщыхутащ. 25-нэ фоча-
уэ дивизэр ящыщщ 1941 гъэм 
шыщхьэуIум и 19-м къыщы-
щIэ дзауэ «Одессэ гъунап-
къэр» зыхъумахэм. 

Бетрожьыр 1944 гъэм шыщ-
хьэуIум и 28-м къыщыщIэдза-
уэ яхэтащ Ру мыниер фашист-
хэм къаIэ щIэ зыгъэкIыжахэм.
Билъостэн Чехословакиер     
хуит къэзыщIыжхэм яхэту, 
1945 гъэм гъатхэпэм и 15-м 
уIэгъэ хьэлъэ хъуат. 

Къэралым Зыхъумэжыны-
гъэмкIэ и министерствэм и 
дэфтэр хъумапIэ нэхъыщхьэм 
щIэлъ тхылъхэм къызэрагъэ-

Дызэрыт мазэм илъэс 80 ирикъуащ «етIуанэ фронту» 
тхыдэм хыхьар къызэрызэIуахрэ: 1944 гъэм мэкъуауэ-
гъуэм и 6-м Инджылызымрэ США-мрэ я дзэхэр Франджым 
и ипщэ лъэныкъуэм щитIысыкIри, нэмыцэ фашист зэрып-
хъуакIуэхэм япэщIэуващ. СССР-ми иужькIэ Урысейми зэи 
щыщIауфакъым ар бий хьэкIэкхъуэкIэр хэгъэщIэным и 
Iуэхум хуащIа хэлъхьэныгъэу зэры щытыр. Абы и фIы-
гъэкIэ зауэр нэхъ псынщIэу иухащ, хэкIуэдэну щыта совет 
зауэлI минхэр къелащ. Апхуэдэуи къокIуэкI, арщхьэкIэ 
«КъухьэпIэ зэкъуэтым» а къэралитIым Гитлер и бгыр зэра-
щIыкIыу Совет Союзри хэту Европэ псор хуит къащIыжа 
хуэдэу щыжаIэхэр апхуэдизкIэ нэмыукIытагъэщи, узэ-
гуэмыпынкIэ Iэмал иIэкъым: ардыдэмкIэ тхыдэм хат-
хыкIыж бий бзаджэм и удыныр нэхъ хьэлъэу зытещIа, ауэ 
итIани къару лъэщ къызыкъуэзыхыу, къэралхэр гъэрыпIэм 
къришыжурэ Берлин къэзыщта ди дзэм къихьа ТекIуэны-
гъэ Иныр. Абы щыгъуэми, уи акъыл къимытIэсэну пцIы 
яупсурэ. АрщхьэкIэ дуней псом илъэгъуа пэжыр яхущIэу-
фэнукъым, сыт хуэдэ шыпсэ къагупсысми.

ПСОМ япэрауэ, девгъэплъыт, «етIуанэ фронтыр» къы-
щызэIуаха «Мэкъуауэгъуэм и 6-р» зыхуэзэм. 1944 гъэрщ! А зэ-
маным ирихьэлIэу СССР-м езым и щIыналъэр къанэ щIагъуэ 
щымыIэу хуит къищIыжакIэт. Хэт и дежкIи гурыIуэгъуэт ар 
фIэкIыпIэ имыIэу зэрытекIуэнур. Дауи, абы шэч къыщытра-
хьэртэкъым дэ ди лъэныкъуэ США-мрэ Инджылызымрэ. ИкIи 
гузавэрт зэрыщыту Европэр Совет Союзым и жьауэм щIэу-
вэнкIэ. Ар, псалъэм и хьэтыркIэ, холъагъуэ Америкэм и Штат 
Зэгуэтхэм я президент Рузвельт Франклин «Европэр советиза-
цэм зэрыхуэкIуэм» теухуауэ жиIахэм. АдэкIэ загъэгувэмэ, 
текIуахэм къалъысхэм хэ кIыжынут. ИкIи хунэсащ: «етIуанэ 
фронтым» и фIыгъэкIэ фа шист Германиери абы и щыхьэр 
Берлини IыхьиплIу ягуэшащ.

Гугъуехьышхуэ зытелъ СССР-м и Iэтащхьэ Сталин Иосиф 
куэд щIауэ къигъэувырт «етIуанэ фронтыр» къызэIуахыну. 
 Къагъэгугъэрт, ауэ зралъэфыхьырт. Къыткъуэт къэралхэм 
къалъыхъуэр хэщIыныгъэ мащIэкIэ фейдэшхуэ къызэрахьы-
нурт. ЯпэщIыкIэ Великобританием и премьер-министр Чер-
чилль Уинстон къыхилъхьащ а «етIуанэ фронтыр» Балканхэм 
къыщызэIуахыну. Абы зауэм и хьэлъэр СССР-м щхьэщихыр-
тэкъым. 1943 гъэм СССР-м, Инджылызым, США-м я 
унафэщIхэм Тегеран щрагъэкIуэкIа конференцым, Рузвельт и 
телъхьэ къищIри, Сталиным щаригъэдащ абыхэм я дзэхэр 
Франджым и ипщэ лъэныкъэум щрагъэтIысыкIыну. АрщхьэкIэ 
зралъэфыхьу, «етIуанэ фронтыр» къыщызэIуахыну пIалъэр 
ягъэIэпхъуэу хуежьащ. Абыхэм я политикэр къызэрыгуэкIт: 
лIэн-къэнэну зэзауэ лъэныкъуитIым хэщIыныгъэ нэхъыбэ 
ягъуэ тынут, итIанэ езыхэр къаруущIэкIэ «зэрызехьэм» хыхьэ-
нут. Американ сенатор Трумэн Гарри щIиуфэххэртэкъым: 
«Германиер текIуэмэ, СССР-м дыдэIэпыкъунщ, ауэ СССР-р 
текIуэу хуежьэмэ, Германием зыщIэдгъэкъуэнщ». А напэншэм 
и дежкIэ, сабийхэри лIыжь-фызыжьхэри яхэту, цIыху мелуан-
хэм я гъащIэр зыри и уасэтэкъым. Ар наIуэ къищIащ Руз вельт 
Франклин Iуахыу (ар зэраукIам шэч къытрахьэркъым тхыдэдж 
куэдым) США-м и президент Трумэн Гарри хъуа иужь 1945 
гъэм шыщхьэуIум и 6-м, и 9-м Японием и къалэ ма мырхэу Хи-
росимэр Нагасакирэ атом бомбэхэмкIэ абы и унафэкIэ зэреуам. 

Сыт щыгъуи хуэдэу, хьэгъэщагъэ хамылъхьэни яхузэ-
фIэкIакъым: «кIэух дыдэу» «етIуанэ фронтыр» 1944 гъэм и 
 гъатхэм къызэIуахыну быдэу къагъэгугъати, зэрытлъагъущи, 
мазитIкIэ ягъэгуващ. Дэтхэнэ сыхьэтри щызэпэшэча зауэ гу-
щIэгъуншэ щекIуэкIкIэ мазитIым яIэ мыхьэнэр зыхуэдизыр 
зыми гурыгъэIуэн хуейкъым.

Абы лъандэрэ псы куэд ежэхащ, дунейм зихъуэжащ 
къыпхуэмыцIыхужыну. Иджы США-р зи пашэ КъухьэпIэр ху-
щIокъу ЕтIуанэ дунейпсо зауэм иужькIэ зэфIэува щытыкIэр 
зэрахъуэкIыну. Совет Союзыр лъэлъэжа иужь пэрыуэншэу те-
пщэ хъуа Америкэм и Штат Зэгуэтхэр щIобэн псори езым и 
унафэм щIигъэтыну. Ауэ ар абы и дежкIэ кIуэ пэтми нэхъ гугъу 
мэхъу. Къэралхэм заужь, ахэр хуейщ езыхэм нэхъ къезэгъыу 
къалъытэхэм тету псэуну. Абыхэм я дежкIэ щапхъэщ сыт хуэдэ 
текъузэныгъэми пимыкIуэт Урысейр. Ар дагуэн икIи хаутэн па-
пщIэ США-ми абы и IупэфIэгъухэми къагъэсэбэп сыт хуэдэ Iэ-
малри. Тхыдэм и пэжыр зэрызэрахьэкIри абыхэм ящыщ зыщ. 
АрщхьэкIэ къехъулIэнукъым.

ЦIыхум зыщыпсэу ЩIыр зэрыхури-
мыкъужрэ куэд щIащ. Пэжщ, зэкIэ нэ-
сыфыркъым, ауэ кIэи пэи зимыIэ хьэр-
шым хуоIэ, и лъэр абы щигъэбыдэну 
мураду зыхуигъэувыжащ. Ауэ яку дэлъ 
зэгурымыIуэныгъэхэм я зэранкIэ къэ-
рал нэхъ лъэщхэм я къарур мыбдеж 
щызэщIагъэуIуэркъым: дэтхэнэри ху-
щIокъу езым нэхъыбэ щызэригъэхъу-
лIэну, апхуэдэу щыщыткIэ, нэхъ фей-
дэш хуэ щызыIэригъэхьэну. ЖытIам и 
щапхъэ закъуэщ 1963 гъэм, США-м и 
президент Кеннеди Джон яукIыным 
куэд имыIэжу, СССР-м и Iэтащхьэ Хру-
щев Никитэ абы зэгъусэу Мазэм 
цIыхухэр ягъэлъэтэну хуигъэлъэгъуауэ 
зэрыщытар. Модрейм идакъым зи          
гугъу тщIы щхьэусыгъуэм къыхэкIыу. 
Ауэ, къызэрыщIэкIымкIэ, ар япэ жэр-
дэмтэкъым.

ИДЖЫБЛАГЪЭ тхыдэдж языныкъуэ-
хэм къатIэщIыжащ гъэщIэгъуэн. 1945 
гъэм и гъэмахуэм Потсдам щекIуэкIа зэIу-
щIэм Совет Союзым и УнафэщI Сталин 
Иосиф Америкэм и Штат Зэгуэтхэм я пре-
зидент Трумэн Гаррирэ Инджылызым и 
премьер-министр Черчилль Уинстонрэ 
щажриIащ Мазэр ягуэшын хуейуэ. Трумэн 
къыщыхъуащ абы и псалъэхэр мытэмэму 
зэрадзэкIауэ: «Къысхуэгъэгъу, зиусхьэн 
Сталин, уэ зи гугъу пщIыр Германиер гуэ-
шыныр арауэ къыщIэкIынщ». АрщхьэкIэ, 
и лулэмкIэ жьэдиша Iугъуэр къыжьэди-
гъэури, Сталиным гурыIуэгъуэу жиIащ: 
«Мазэрщ. Германием теухуауэ дэ дызэ-
гурыIуакIэщ. Сэ зи гугъу сщIыр Мазэрщ. 
ИкIи зэвгъащIэ, зиусхьэн президент, мыб-
деж дэ щыдиIэ ефIэкIыныгъэр къызэри-
гъэлъэгъуэфыну зэфIэкI Совет Союзым 
зэрыбгъэдэлъыр».

Трумэни, Черчилли Сталиным зы жэуа-
пи къратакъым, мы Iуэхур яджын зэ-
рыхуейр  икIи ар зэIущIэр зытеухуам зэра-
щымыщыр тегъэщIапIэ ящIри.

Тхыдэджхэм къалъытэ Сталиныр абы 
щыгъуэ мыгушыIауэ. Абы къигъэлъэгъуат  
хьэр шыр къэгъэIурыщIэным теухуа про-
граммэ СССР-м зэриIэр икIи мыбдеж 
пэрыт увыпIэ щиубыдыну зэрыхущIэкъур.

Мы хъыбарым зы «ауэ» хэлъщ: Ста-
линым и апхуэдэ жэрдэмыр къызыхэщ зы 
дэфтэри зы щIыпIи къыщагъуэтакъым. 
КъэхутакIуэхэм зытращIыхьыр зэIущIэм 
щыIахэм къаIуэтэжхэрщ. Абыхэм ящыщ 
зыщ абы тэрмэшу щылэжьа икIи мы пса-
лъэмакъыр «Хиросимэ ипэкIэ Потсдам 
щыIащ» и тхылъым къыщызыхьа амери-
кан тхыдэдж Майлин Роберт. АрщхьэкIэ 
языныкъуэ тхыдэджхэм къалъытэ ар 
американ президентым имыгъусэхауэ, 
уеблэмэ, апхуэдэ цIыхур нэпцIу американ 
журналист хьилэшыхэм къагупсысауэ.

Урысей IэщIагъэлIхэм я гъуазэр совет 
тIасхъэщIэх икIи зэдзэкIакIуэ Зарубинэ 

Зое и псалъэхэрщ… Ар Сталиным игъу-
сащ Трумэни Черчилли яхуэзэху икIи 
епсэлъэху. Ауэ, шынагъуэншагъэмкIэ Iэ-
натIэм и лэжьакIуэхэм я хьэлым тету, бзэ 
быдэти, ари мы Iуэхум тепсэлъыхьыжа-
къым. ЛIэн гъунэгъу хъуауэ (ар и ныбжьыр 
илъэс 88-м иту 2009 гъэм дунейм ехы-
жащ) и Iыхьлы гуэрым ар хуиIуэтэжа къу-
дейщ. Мыдрейрщ а хъыбарыр журна-
листхэм ялъэзыгъэIэсар. Зэрытлъагъу-
щи, IуэрыIуэтэжу къокIуэкI.

Ауэ нэгъуэщI зы лъэныкъуэкIэ уб-
гъэдыхьэмэ, апхуэдэ псалъэмакъ щыIауэ 
уи фIэщ пщIы хъунущ. ЖыпIэну ири-
къунщ мыгувэу, 1946 гъэм накъыгъэм и 
13-м, реактивнэ техникэмкIэ комитет хэха, 
апхуэдэу а Iуэхум хуэлажьэ щIэныгъэ-
къэхутакIуэ институтхэмрэ конструктор 
бюрохэмрэ къызэIухыным теухуа унафэ 
щэху СССР-м и Министрхэм я Советым 
къызэрищтар. Абыхэм яхэтащ еджа-
гъэшхуэ акъылыфIэ дыдэ Королев Сер-
гей зи пашэ КБ-ри. 1947 гъэм и жэпуэ-      
гъуэм яутIыпщащ япэ совет баллист раке-
тэр (Р-1). Километр 86-кIэ дэлъэтейри, 
абы километр 247-рэ икIуащ.

Iуэхум куууэ хэзыщIыкI, хьэршым ягъэ-
лъатэ Iэмэпсымэхэр куэдрэ зыгъэунэхуа 
Понамарев Геннадий и псалъэхэм яте-
пщIыхьмэ. Потсдам кIуэн и пэкIэ Ста-
линым иратауэ щытащ къуентхъыу 
 къаIэрыхьа техникэр зэхуэхьэсынымкIэ 
икIи джынымкIэ комиссэм къыхуитхахэр. 
Абы хэтхэр шэсыпIэ иувэрт космос раке-
тэхэр щIыным икIэщIыпIэкIэ щIадзэныр 
къызэзыгъэпэщыфыну щIэныгъэ-лэжьы-
гъэ лъэщагъ СССР-м зэрыбгъэдэлъым-
кIэ. Аращи, Сталиным и псалъэхэр уафэм 
къехуэхакъым. Абы и псэлъэгъухэм я деж 
нигъэса къудейщ хьэршыр къигъэIу-
рыщIэну ди къэралым мурад быдэ 
зэриIэр.

Мыбы ехьэлIауэ нэгъуэщI зыи уигу 
къэмыкIынкIэ Iэмал иIэкъым. Апхуэдэу 
хъуащи, СССР-м и цIыху Гагарин Юрий 
хьэршым япэу зэрылъэтар Хрущев Ники-
тэ и цIэм къыгуэхыпIэ имыIэу ирапх. Шэч 
хэмылъу, абы зыхуей дыдэр ищIэну 
лъэкIыныгъэ къезытари а ехъулIэныгъэ 
ин дыдэрщ. Ауэ хэт ар зи фIыщIэр? Ди гу-
гъэщ хэт и дежкIи гурыIуэгъуэу: 1957 гъэм 
и жэпуэгъуэм ЩIым и япэ спутник IэрыщI 
зэраутIыпщами, 1961 гъэм мэлыжьы-
хьым и 12-м япэу цIыху зэрагъэлъэтами, 
уэгу жыжьэр къэгъэIурыщIэнымкIэ къа-
хьа нэгъуэщI ехъулIэныгъэ инхэми я лъаб-
жьэр щагъэтIылъар нэхъ пасэущ, щхьэте-
чу жыпIэмэ. Сталиным и лъэхъэнэрщ. 
Сыт хуэдизу иужькIэ (иджыри) хамыута-
ми, гущIэгъуншэу, къузгъуну къыщIрамы-
гъэдзами, абы езыр зи унафэщI къэра-
лым и сэбэп зыхэлъхэмрэ и къэкIуэнумрэ 
япэ зыри иригъэщакъым.

Аращ зи гугъу тщIа жэрдэмым дигу 
 къигъэкIыжар.

Пэжымрэ 
пцIымрэ

Зэманыр псынщIэу ма-
кIуэ. Абы декIуу ди псэу-
кIэм къыщохъу зэхъуэкIы-
ны гъэфIхэр. Нэхъыщ хьэ-
ращи, зэгуэр IэщIыб ящIу 
щыта захуагъэр ди гъа-
щIэм къыхохьэж. Мыбдеж 
япэу зи гугъу щытщIын     
хуейри налогхэр зэрытты-
ну хабзэщIэрщ.

СЫТ езыр зищIысыр на-
логыр? Дэ дощIэ ди ула-
хуэхэм процент 13 къы дэ-
мыуп щIыххэу зэрыхагъэ-
кIыр. Ар сом мелуаным ны-
зэрыхьэсми, сом мин 10-м 
щIимыгъуми. Псори зэ хуэ-
дэщ. Ауэ апхуэдэ «зэхуэгъэ-
дэныгъэм» захуагъэ зэры-
хэмылъыр куэд щIауэ жаIэ. 
Налогыр цIыхум къыIэрыхьэ 
хэхъуэр зыхуэдизым те-
щIыхьауэ щытын хуейщ. Нэ-
хъыбэ зыIэрыхьэм нэхъыбэ 
ет - а хабзэр щызокIуэ къэ-
рал куэдым. Коммунистхэм 
бжьыпэр щаIыгъ Китайм ар 
процент 45-м щынос, Амери-
кэм и Штат Зэгуэтхэми щы-
мащIэкъым - процент  37-м.

Дэ ди дежи прогрессивнэ 
налогым - аращ а хабзэм 
зэреджэр - щыхуэкIуауэ щы-
тащ 1990 гъэхэм я кIэухым, 
арщхьэкIэ 2001 гъэм Iуагъэ-
кIуэтыжат, къемызэгъыу 
къа лъытэри. И щхьэусы-   
гъуэри зыщ: ахъшэ куэдыIуэ 
ягъэпщкIу, къэралым ираш 
хъуат. ИкIи щытыкIэр апхуэ-
дэти, ахэр пхуэгъэувыIэ-
нутэкъым. БлэкIа зэманхэм 
политикэ парт зэмылIэу-
жьыгъуэ, еджагъэшхуэ, жы-
лагъуэ лэжьакIуэ куэдым 

къагъэувырт захуагъэм и 
гъуэгум техьэжыну, ар щхьэ-
кIэ иджыри къэс ядатэ-
къым: «Мылъку зиIэхэм 
къа гъуэ тынущ налогхэм 
зэры зы пыIуадзыну Iэмал-
хэр». Ар икIи пэжт: блэкIа 
лIэщIыгъуэм и 90 гъэхэм 
къэралым щекIуэкIа хьэдэ-
гъуэ-дахэхэм я Iэужьхэр 
иджыри куууэ ди гъащIэм 
хэтт, КъухьэпIэм, псом 
хуэмыдэу Инджы лызым, и 
бжэхэр зэIухати, къэунэхуа 
олигарххэм Лондон щхьэе-
гъэзыпIэ ящIауэ ауаныщIу 
«Лондонград» фIащат. 
Иджы щытыкIэр абы щы- 
гъуэ щыIам куэдкIэ  
ещхьыж къым. Европэм и 
щIыб къигъэза иужь ахъшэ 
здэпшэ хъунухэр хэпщIы-

кIыу нэхъ мащIэ хъуащ, дэ до-
лъагъу Iулъхьэм, мылъку зэ-
лъэ фэлIэным я бий бэнэ ны-
гъэр зэрызэ щIэп лъэр. ЕтI уа-
нэ ра уэ, егупсысащ налог кIэ 
ят хьэлэмэ, къэхъункIэ хъу нум.

Пэжу, зи гугъу тщIы хаб-
зэр щIэ дыдэуи щыткъым. 
2021 гъэм къыщыщIэдзауэ 
зы илъэсым сом мелуани 
5-м щIигъу къэзылэжьым и 
налогыр процент 15 мэхъу. 
Иджы УФ-м ФинансхэмкIэ и 
министерствэм къыхелъхьэ 
абы нэхъри зрагъэубгъуну. 
И теплъэр зэрыщытынури 
къигъэнэIуащ.

Зы илъэсым сом мелуани 
2,4-м нэс къэзыхьым нало-
гыу итынур процент 13-щ 
(зэры щытауэ къонэж).

Сом мелуани 2,4-м къы-

ще гъэжьауэ 5-м нэс къэзы-
хьым - процент 15.

Сом мелуани 5 - 20 къэзы-
лэжьым - процент 18.

Сом мелуан 20-м къыщы-
щIэдзауэ 50-м нэс тохьэ - 
процент 20.

Сом мелуан 50-м нэхърэ 
нэхъы бэм - процент 22-рэ.

Ди къэралым щыкуэд-
къым апхуэдиз къэзылэжь-
хэр. КъызэрабжамкIэ, псо-
ри зэхэту лэжьакIуэ мелуан 
64-м щыщу мелуанитI къу-
дейрщ налог зэрат хабзэ-
щIэр зыжьэхэуэнур (ахэращ  
зи улахуэр зы илъэсым сом 
мелуани 2,4-м щIигъур).

Мыри зэгъэщIап хъэщ: 
ула хуэш хуэ зыIэрыхьэхэми 
налог хэIэтыкIа зытралъхьэ-
нур зы мазэм сом мелуани 

2,4-м щIигъуу къалэжьа 
ахъ  шэм и закъуэщ. Хабзэ-
щIэм дэчых зыбжанэ хэтщ. 
Псалъэм и хьэтыркIэ, саби-
итI е нэхъыбэ щапI унагъуэ-
хэм налогыу ята процент 
 13-м проценти 7 къыха-
хыжынурэ кърагъэгъэзэжы-
нущ. НэгъуэщIу жыпIэмэ, я 
налогыр зэрыхъунур про-
центи 6-щ. Зауэ Iуэху хэхам 
хэт зауэлIхэм я улахуэхэми 
лIыгъэм пэкIуэу ират сау-
гъэтхэми (танк зыкъутам - 
сом мелуан, вертолет              
къезыудыхам сом мин 300) 
налогыу хагъэкIынур иджы-
псту зэрыщыт процент 13-
рщ. Мис ари захуагъэщ.

Налог зэрытралъхьэ хаб-
зэщIэм къару щигъуэтынур 
2025 гъэм щIышылэм и 
1-рщ. Апхуэдэу хъун папщIэ 
ар Къэрал Думэм къищтэн 
хуейщ гъатхэ сессием, шы щ -
хьэуIу мазэм фIэмы кIыу. 

Захуагъэм и гугъу щытщI-
кIэ, дыблэкI хъунукъым куэд 
зыщыгуфIыкIа мы Iуэхуми: 
етIанэгъэ и мазаем щIадзэ-
жы нущ лажьэ лIыжь-фы -
зыжь  хэм я пенсэхэр ин дек са-
цэ ящI. ИкIэм-икIэ жым, влас-
т хэм зэхахащ нэ хъыжь хэм я 
гу къеуэр. Фигу къэд гъэ кIы-
жынщи, абыхэм я пен сэхэр я 
пIэ ирагъэ жы хьа  уэ щытащ 
2016 гъэм. Щхьэу сыгъуэр 
эко номикэр гу гъуе хь хэм зэ-
рапэщIэхуар ара уэ жа Iащ. 
АрщхьэкIэ иджы белджылы 
хъуащ ап хуэдэ лъэбакъуэр 
щыуагъэу зэры щы тар, абы 
къэралым фIы уэ къы хуихьыр 
мащIэ ды дэщ, ауэ цIыху ме-
луанхэм лей къатехьащ.

лъагъуэмкIэ, зауэлIхэм я сы-
ма джэщу Ленинград а зэма-
ным дэтахэм ящыщ зым Бет-
рожь Билъостэн щIэхуэри 
1945 гъэм накъыгъэм и 24 
пщIон дэ и узыншагъэр щызэт-
рагъэувэжу щIэлъащ. 1945 
гъэм шыщхьэуIум къыщы щIэ-
дзауэ Бетрожьыр яхэтащ 
Къуэ кIыпIэ ЖыжьэмкIэ Япо-
нием пэщIэт ди зауэлIхэм.

Суворовым и орденыр зе-
зыхьэ, Краснознаменнэ Запо-
рожскэ-Хинганскэ 203-нэ фо-
чауэ дивизэм щыщу, Хмель-
ницкий Богдан и цIэкIэ щыIэ 
орденыр зезыхьэ 610-нэ фо-
чауэ полкым и Iэтащхьэм (ко-
мандирым) 1945 гъэм жэпуэ-
гъуэм и 1-м къыдигъэкIа уна-
фэм ипкъ иткIэ, Бетрожь 
 Билъостэн «И хахуагъэм пап-
щIэ» («За отвагу») медалыр 
къратащ.  Ар кърикIуащ, 
дыщIагъуа  тхы гъэм къызэ-
рыхэ щымкIэ, «Мон  го лиемрэ 
Маньчжурием рэ псы здэ-
щымыIэ я губ гъуэшэ къракъ-
хэм 1945 гъэм бадзэуэгъуэм и 
22-м къыщегъэжьауэ фо-
кIадэм и 1 хъуху, сыт хуэдизу 
гугъу щехьами, зекIуэ гъуэгуа-
нэм гупыр зэрыщызекIуа ма-
хуэ бжыгъэм къриубыдэу шы-
хэм набдзэгубдзаплъэу зэры-
кIэлъып лъам, ахэр зыхуей 
зэрыхуигъэзам, дзэм хуэ-
гъэпса Iэмэп сымэхэри ящIы-
гъуу, кIэрыху ямыIэу, зды-
нэсыпхъэм и чэ зум зэрыни-
гъэсам». Зи гугъу тщIы меда-
лымрэ абы ды щIагъуа 
тхы  лъымрэ Билъос тэн къыщ-
ратыжар 1948 гъэм фокIадэм 
и 2-рщ. 

Зэрихьа лIыгъэм 
пэкIуэу

Бетрожь Билъостэн Хэку за-
уэшхуэм зэрыхэтам папщIэ 
СССР-м и Совет Нэхъыщхьэм 
и Президиумым и УнафэкIэ 
1945 гъэм накъыгъэм и 9-м 
къыхуагъэфэщащ «1941 - 1945 
гъэ хэм екIуэкIа Хэку зауэш-
хуэм Германием зэрыщыте-
кIуам папщIэ» медалыр.

СССР-м и Совет Нэхъыщ-
хьэм и Президиумым 1945 
гъэм фокIадэм и 30-м къыди-
гъэкIа Унафэм ипкъ иткIэ, 
Бетрожьым къыхуагъэфэ-
щащ «Японием зэрытекIуам 
папщIэ» медалыр. Апхуэдэуи, 
зауэ IэнатIэм шыщхьэмыгъа-
зэу зэрыIутам папщIэ абы къ-
ратащ къэралым и Дзэ зэ-
щIэузэдахэм я Iэтащхьэ Ста-
лин Иосиф и цIэкIэ ягъэува 
ФIыщIэ тхылъхэри (псори 
зэхэту - тху).

ИужькIэ Билъостэн къра-
тащ Хэку зауэшхуэр зэриухрэ 
илъэс 20, кIэлъыкIуэу - илъэс 
30 зэрырикъуам папщIэ юби-
лей медалхэр, СССР-м и Дзэ 
зэщIэузэдахэр къызэрызэра-
гъэпэщрэ - илъэс 50, кIэлъы-
кIуэу - илъэс 60 зэрыдэкIам 
папщIэ медалхэр.

Мамыр гъащIэм

1946 гъэм Бетрожьым 
(Мам хэгъым) Старэ Урыху 
(Хьэ туей) дэт школым пэщIэ-
дзэ классхэм щIэсхэр урысыб-
зэм щыхуригъаджэу щрегъа-
жьэ. КIэлъыкIуэу, ар Старэ 
Лэскэн (Анзорей) дэт абы 
хуэдэ школым и унафэщIу 
ягъэув. А лъэхъэнэ дыдэм Би-
лъостэн Налшык дэт педучи-
лищэми заочнэу щоджэ. 

Билъостэн щхьэгъусэ хуохъу 
Хьэтуей дэс Къуэдзыкъуэ 
Къа зий ипхъу Жанпагуэ. А 
тIум быну къащIохъуэ Къан-

щобий, Ас темыр, Талъостэн, 
Иринэ, Маритэ, Iэсият сымэ.

1950 гъэм, математикэм 
хуе зыгъаджэхэм я курсхэр къ-
иуха иужь, Билъостэн Старэ 
Уры ху дэт школым къегъэ-
зэжри, 5 - 7-нэ классхэм щIэс-
хэм а щIэныгъэр ябгъэдилъ-
хьэу щIедзэ.

1953 гъэм Къэбэрдей педа-
гогикэ институтым зочнэу 
щIо тIысхьэ. Илъэс бжыгъэ 
докI ри, 1960 гъэм Билъостэн 
щIотIысхьэ Осетие Ищхъэрэм 
Хетагуров Коста и цIэр зэри-
хьэу щыIэ пединститутым и 
физико-математикэ факуль-
тетым. Ар къеух, курыт школ-
хэм математикэм щыхури-
гъэджэну хуитыныгъэ иIэу. 

1963 гъэм Билъостэн и унэ-
цIэр ехъуэжри, и адэм зэри-
хьа Мамхэгъ лIакъуэцIэр зре-
гъэгъуэтыж. 

Мамхэгъ Билъостэн егъэ-
джэ ныгъэ IэнатIэм, псори зэ-
хэту, илъэс 37-кIэ пэрытащ. 
ФIы щIэ пылъу а лэжьыгъэм 
зэрыбгъэдэтам къыпэкIуэу, 
абы 1963 гъэм КъБАССР-м 
ЕгъэджэныгъэмкIэ и минис-
терствэм къыбгъэдэкIыу 
ЩIыхь тхылъ къыхуагъэфэ-
щащ, 1969 гъэм «ЦIыхухэм 
щIэныгъэ ябгъэдэлъхьэным-
кIэ зыхуэдэ щымыIэ» бгъэхэIу 
нагъыщэ къратащ, «Лэжьы-
гъэм и ветеран» цIэ лъапIэм-
кIи ягъэпажащ.

РСФСР-м и Совет Нэхъыщ-
хьэм и Президиумым 1973 
гъэм бадзэуэгъуэм и 9-м къы-
дигъэкIа унафэм ипкъ иткIэ, 
Мамхэгъ Билъостэн, ныбжьы-
щIэхэм щIэныгъэ ябгъэдэлъ-
хьэнымкIэ иIэ ехъулIэны-
гъэхэм пэкIуэу, «РСФСР-м 
щIыхь зиIэ и егъэджакIуэ» цIэ 
лъапIэр къыхуагъэфэщащ.

 
КъыIэрымыхьэжа 

тыгъэхэр

Мы зэманым УФ-м Зыхъумэ-
жыныгъэмкIэ и министерст-
вэм кадрхэмкIэ и IуэхущIапIэ 
нэхъыщхьэм иригъэкIуэкI лэ-
жьы гъэфIхэм ящыщщ фрон-
тым Iутахэм хуагъэфэщауэ 
щы та я тыгъэхэр, езыхэм зэ-
ра Iэрымыхьэжыфам къыхэ-
кIыу, я Iыхьлыхэм зэрыра-
тыжыр. АбыкIэ тегъэщIапIэщ 
а зауэлIхэр зыхэта дзэ пакIэ-
хэм я Iэтащхьэхэм Iэ зыщIа-
дзауэ щыта щытхъу-фIыщIэ 
тхылъхэмрэ дэфтэр хъума-
пIэхэм къыщIагъуэтэжахэм-
рэ. 

«УФ-м Зыхъумэжыныгъэм-
кIэ и министерствэм и дэфтэр 
хъумапIэ нэхъыщхьэм щIэлъ 
тхылъхэм дащыхэплъэжым, 
дэ зэхэдгъэкIащ Мамхэгъ Би-
лъостэн Исмел и къуэм,                  
СССР-м зыхъумэжыныгъэм-
кIэ и министрым 1985 гъэм 
къыдигъэкIэ унафэм ипкъ ит-
кIэ, Хэку зауэшхуэм II нагъы-
щэ зиIэ и орден къы зэры хуа-
гъэфэщауэ щытар, - дыкъы-
щоджэ зэадэзэпхъум ягъэхьэ-
зыра тхыгъэм. - Мамхэгъ 
Би лъос тэн и бынхэм ящыщ 
Астемыр дэ Налшык къалэ 
къыщыдгъуэтащ. ИкIи Асте-
мыр дэ хуэдгъэхьэзыращ             
УФ-м Зыхъумэ жы ныгъэмкIэ и 
министерст вэм 2023 гъэм фо-
кIадэм и  16-м зэрызыхуигъэза 
тхы лъыр, фронтым Iута и 
адэм къыхуагъэфэщауэ щыта 
и тыгъэхэр и бынхэм къы-
зэрыIэрагъэхьэжынымкIэ 
лъэIу тхы лъыр».

Нэхущ зэадэзэпхъум зэрат-
хымкIи, 2023 гъэм жэпуэ-        
гъуэм и 3-м Мамхэгъ Астемыр 
жэуап къратыжащ я адэ Би-
лъостэн къыхуагъэфэщауэ 
щыта тыгъэхэм ящыщу Одес-
сэ къалэр зэрихъумам папщIэ 
медалымрэ Хэку зауэшхуэм II 
нагъыщэ зиIэ и орденымрэ 
къы зэрыратыжым хуэгъэзауэ.

2023 гъэм дыгъэгъазэм и 
1-м, илъэс 80-м нэс дэкIауэ, 
КъБР-м и Iэтащхьэм и Адми-
нистрацэм и УнафэщI Къуэ-
дзокъуэ Мухьэмэд Бахъсэн 
район администрацэм и унэм 
деж Мамхэгъ Билъостэн и къ-
уэ Талъостэн гуфIэгъуэ щы-
тыкIэм тету щритыжащ я 
адэм къыхуагъэфэщауэ щыта 
тыгъэхэм ящыщу Одессэ къа-
лэр зэрихъумам папщIэ меда-
лыр.  

Зыгъэхьэзырар
КЪУМАХУЭ Аслъэнщ.

ЗэхъуэкIыныгъэхэр

Командэхэр

1. «Ростов-2» 
2. «Форте»
3. «Астрахань» 
4. «Рубин» 
5. «Легион»
6. «Динамо-Ставрополь»
7. «Севастополь»
8. «Ангушт»
9. «Спартак-Налшык»
10. «Строитель»
11. «Нарт» 
12. «Биолог-Новокубанск»
13. «Кубань Холдинг»
14. «Победа» 
15. «Дружба»
16. «Алания-2» 
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Марьянэ, коррек-
торхэу Щоджэн Иннэ (1, 4-нэ нап.), 
Щоджэн Заирэ (2, 3-нэ нап.).

КомпьютеркIэ газетым и теп лъэр 
ящIащ  Щомахуэ Марианнэ, Мэл-
бахъуэ Анжелэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр 
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ ХЭТХЭР:

Ширдий Маринэ (унафэщI-ре-
дактор), ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), 
 Къардэн Маритэ, Къумахуэ Ас-
лъэн, Нэ щIэпыджэ Замирэ, Чэ рим 
Марианнэ, Щхьэ щэмыщI Изэ.

Адыгэ лъэпкъыр къулейщ цIыху зэ-
чиифIэхэмкIэ. ДиIэщ тхакIуэ гъуэ-
зэджэхэр, дохутыр цIэ рыIуэхэр, ды-
щэкI IэпщIэлъапщIэхэр, сурэ тыщI -
хэр. Ахэр ди пщIэр яIэту, лъэпкъыр 
цIэ рыIуэ ящIу хуо лажьэ щэнхабзэм. 
Абыхэм ящыщщ Кхъуэжьей (Ташу) 
Маринэ. 

- Маринэ, укъызыхэкIа лъэпкъым 
хэта дыщэкI, гъукIэ, гъуазджэ и лъэ-
ныкъуэкIэ щапхъэ пхуэхъуа зыгуэр?

- Сэ Шэджэм Езанэм сыкъыщалъ-         
хуащ,  сыкъуажэ пщащэщ… Егъэджа-
кIуэ Iэ щIагъэр зэзгъэгъуэтыну педаго-
гикэмкIэ къу дамэм сыщIэтIысхьат. 
Сызы щIэ тIысхьам гу ялъыстащ сурэт 
едзыгъуэ хэр, къэрэндащхэр, лэчхэр 
яIэщIэлъу щы зекIуэ студентхэм. Арати, 
сехъуэп сащ! Сэ сытым дежи сфIэфIт 
сурэт щIы ныр, ауэ ар IэщIагъэ сщIыну 
зэи сегупсысатэкъым. АтIэ, щеджэ, 
зыщIэс къудамэмкIэ сащIэупщIэри, 
ДПИ (декоративно-прикладное ис-
кусство) жы хуаIэм щыщу къыщIэкIащ. 
Сурэт щIы ным къищынэмыщIауэ, а къу-
дамэм ща гъэхьэ зырт дыщэкIхэри, 
пхъащIэ хэри, хура гъаджэрт дыщэидэм, 
гъущIым къыхэ Iу кIыным, уагъэхэр джы-
ным. Арыххэу а къу дамэм зезгъэдзы-
жащ. Хъыджэбз IэщIагъэщ къыхэсхар - 
фащэ дынымрэ абы ехьэлIа хьэп  шып -
хэр щIынымрэ. Си лъэп къым гъуа-
зджэм, щэнхабзэм епха хэмытами, а 
лъагъуныгъэр къыздикIар къыс хуэ-
мыщIэу, гъуазджэм хьэщыкъ сыхуэ-
хъуащ. 

- Гу зэрылъыстамкIэ, улъэпкъыпсэщ, 
Маринэ. Ар дауэ къызэщIэуша?     
Гъуа з  джэм хуэпщIа лъагъуныгъэм 
къы дэкIуауэ арагъэнщ!

- ДПИ-мкIэ кафедрэм и унафэщIым 
лъэпкъ гъуазджэмкIэ дригъаджэрт. 
Абы къыс хилъхьащ лъэпкъым нобэ 
 хузиIэ гухэлъыр. Ди егъэджакIуэм и 
жыIэкIэ сэ сыхыхьауэ щытащ  КъБКъУ-м 
и къэфакIуэ гупым. Мис абдеж си ду-
нейм зигъэзэпащ: сыкъызыхэкIа лъэп-
къыр зэрыуардэри, абы и щэнхабзэм 
хуэдэ зэрыщымыIэри, и фащэр зэрыдэ-
гъуэри, и Iэщэр зэрыцIэрыIуэри, и 
тхыдэр зэ рыжыжьэри къэсщIащ икIи  а 
псори куууэ джыным зеспщытащ. 

ЕджапIэм дызыху рагъаджэр ди нэкIэ 
тлъэ гъун щхьэкIэ,  КъБР-м и Лъэпкъ му-
зейм щIэх-щIэхыурэ  дашэрт,  щахъумэ 
лъэпкъ Iэмэп сы мэхэмрэ фащэхэмрэ 
дагъэджу. Абы къы щысцIыхуащ Накуэ 
Феликс, адыгагъэм и дахагъэм ды-
щызыгъэгъуэзар. Музейм щыслъагъу 
фэилъхьэгъуэхэмрэ хьэпшыпхэмрэ зэ-
пэ шэчауэ, гупсысэ куу хэлъу, екIуу, да-
хэу щIати, махуэ къэс къэсхутэр сфIэ-
мащIэу сджыт лъэпкъ щэнхабзэр. Абы 
лъан дэрэ илъэс куэд дэкIыжащ, сэри 
унагъуэ сы хъужащ, ауэ нобэр къыздэ-
сым зыкIи кIэ ры хуакъым а псом хузиIэ 
гукъыдэжыр.

- Иужьрейуэ щIэщыгъуэу утыку 
къип хьахэм ящыщщ тех-теплъхьэу 
хьэ зыр щхьэхуэр. Абы и гугъу уэз-
гъэщIынут.

- Университетым сыщыщIэсам нэ-
хъыбэу зджар цIыхухъу фащэрщ - 
цейрщ. Абы щыгъуэ къэсхутауэ щытащ 
гынымрэ кIэрахъуэмрэ лъэп къым 
къыхыхьа нэужь хьэзырыр къызэ рыу-
нэхуар. А лъэхъэнэм ар тех-телъхьэт, 
блэгущIэмкIэ къыщIэкIыж къэлът-
макъым хуэдэу дамэм идзауэ.                      
Иу жьы IуэкIэщ хьэзырыр цейм традэ 
щыхъуар. Мис ар зыгуэрурэ ди нобэ-
рей гъащIэм къыхэсшэну сыхъуап-         
сэрт. Си щхьэгъу сэр хьэгъуэлIыгъуэ 
кIуэну зигъэхьэзырти, хьэзыр щхьэхуэ 
хуэсщIщ, адыгэ джа нэм ахэр тригъэза-
гъэри, апхуэдэу абы гъащIэ игъуэтауэ 
аращ. Согугъэ пщIэрэ щхьэ рэ иIэу щэн-
хабзэм къыхыхьэжауэ, гъащIэщIэ 
игъуэты жауэ. 

- Уи IэщIагъэм и хъер улъагъу, Ма-
ринэ! КъохъулIауэ собж. АдэкIэ сыт-
хэр уи мурад?

- Илъэс зыбжанэкIэ лэжьыгъэншэу 
сыщысащ, хэхъуэ диIэти. АпщIондэху 
дяпэкIэ сызэлэжьынухэм сегупсысыну 
зэман сиIащ. Иджы щэнхабзэм и щIэин 
гуэрхэр къэстIэщIыжащи, ахэри лъэп-
къым езгъэцIыхужыну со хъуапсэ. Ауэ 
япэ силъа дэу а псом сы теп сэлъы хьын-
къым. 

- Уи мурад псори къохъулIэну, къе-
пхьэжьэм пщIэ иIэну ди гуапэщ.

Епсэлъар
ФЫРЭ Анфисэщ.

Налшык дэт Лъэпкъ му-
зейм мы махуэхэм щокIуэкI 
Колядэ Николай «Шакъэ 
ткIуэпсым къигъэлъагъуэ 
дунейр» зыфIища и гъэлъэ-
гъуэныгъэр. Утыку кърахьа 
IэдакъэщIэкIхэр гъэзэщIащ 
«суми-э» япон сурэт щIы-
кIэм кIэ. «Катёгэ» жыпхъэм-
кIэ щIащ удз гъэгъахэмрэ 
къуалэбзухэмрэ, «сансуга» 
лIэужьыгъуэмкIэ - къурш-
хэмрэ псыхэмрэ я теп-
лъэхэр. 

ПЭШЫМ узэрыщIыхьэу  нэм 
къыIуидзэ теплъэгъуэхэр, су-
рэтхэр телъыджэщ. Унэ хъу-
ми, цIыхуу щытми, псэущхьэ-
ми, дыкъэзыухъуреихь ду-
нейм и дахагъэмрэ щIыуэп-
сым рэми - нэр пIэпех 
жы хуа Iэм хуэдэ защIэщ. Ап-
хуэдизкIэ  егугъуауэ, Iэзагъ ин 
хэлъу щIащи, нэIурыты щэщ, 
аддэ жыжьэу щыхуарзэ бзу 
цIыкIур къэгъэлъэгъуэнри зы-
щигъэгъупщакъым сурэты-
щIым. Жьындум и нитIыр, 
джэдум  и плъэкIэр, фащэ 
зыщыгъ япон хъыджэбзым и 
нэмы сыфIагъэр, лъэпкъ да-
мыгъэ хэмрэ тхыпхъэщIып-
хъэхэмрэ - куэд мэхъу пфIэ-
гъэщIэ гъуэныр. Ахэр псори 
зэрыщIа хьэпшыпхэри цIыху-
хэм яригъэлъагъумэ фIэи-
гъуэу, абы хэми зы дапхъэ ху-
хихащ с урэтыщIым. 

Колядэ Николай Налшык 
къыщалъ хуащ. Ар «суми-э» 
япон сурэт щIыкIэмрэ «гохуа» 
китай су рэт щIыкIэмрэ 2011 

Налшык къалэм дэт «Гладиатор» спорт комплексым 
иджыблагъэ щекIуэкIащ СССР-м дзюдомкIэ спортым 
и мастер Бабаев Къуанч и фэеплъу щыта, щIалэгъуа-
лэм я 20-нэ урысейпсо зэхьэзэхуэ. Зэпеуэм щыIащ 
къэралым и щIыналъэхэм ящыщу 28-м я бэнакIуэу, 
щIалэхэри хъыджэбзхэри зэхэту, 500-м нэблагъэ, я 
ныбжькIэ илъэс 18-м щIимыгъуауэ. Дзюдоистхэр 
гупи бгъуу гуэшауэ  щытащ икIи ахэр щIэбэнащ ме-
даль комплекту 17-м. 

ЗЭХЬЭЗЭХУЭМ ипэ къихуэу спортсменхэмрэ зэпе-
уэхэм кIэлъыплъыну кърихьэлIахэмрэ псалъэ гуапэкIэ 
зыхуагъэзащ икIи ар зэрекIуэкIам еплъащ КъБР-м 
ЦIыхум и  хуитыныгъэхэр хъумэнымкIэ и уполномоченнэ 
Зумакулов Борис, УФ-м и Къэрал Думэм и депутат 
Геккиев Заур,  КъБР-м и Парламентым и УнафIэщIым и 
къуэдзэ Къардэн Мурат, КъБР-м и Шэрэдж щIыналъэм 
и администрацэм и унафэщI Кульбаев Алан сымэ. 

Зэхьэзэхуэм Къэбэрдей-Балъкъэрым и командэм ме-
далибгъу къыщихьащ. Я хьэлъагъ елъытауэ зыхэта 
гупхэм япэ увыпIэхэр щаубыдащ Хъуран Каринэ (кг 48-
рэ), Бэч Анзор (кг 50), БищIо Атхъан (кг 66-рэ) сымэ. 
Дыжьын медалхэр къахьащ Къуэныкъуей Идар (кг 46-
рэ), Къуэдзокъуэ Иланэ (кг 44-рэ), Къашыргъэ Мухьэмэд 
(кг 73-рэ) сымэ. Унэж Темырлан (кг 46-рэ), Шыгъэлы-
гъуэ Аскэр (кг 46-рэ), Жылэ Идар (кг 81-рэ) сымэ ещанэ 
хъуащ.

Командэр зэхьэзэхуэм хуагъэхьэзыращ Дзухэ Бе-
слъэнрэ Залымрэ, Куп Эдуард, Джэданэ Залым, Ем-
къуж Рустам, Сэралъп Олег сымэ. 

Зэпеуэм къыщыхэжаныкIахэр ягъэпэжащ медалхэм-
кIэ, щIыхь тхылъхэмкIэ, кубокхэмкIэ, ахъшэ саугъэтхэм-
кIэ. Абы нэмыщI, япэ, етIуанэ хъуахэм Iэмал ягъуэтащ 
УФ-м пашэныгъэр къыщыхьыным хуэунэтIауэ мы гъэм 
шыщхьэуIум Армавир къалэм щекIуэкIыну зэпеуэм 
хэтыну. 

БАТОКЪУЭ  Албэч.

IэпэIэсэ

Хьэзырым и
гъащIэщIэр

Шакъэ ткIуэпсым къигъэлъагъуэ дунейр

гъэ лъандэрэ дахьэх. ЩIэх-
щIэхыурэ и щIэныгъэр щыхи-
гъэхъуащ лъэпкъ IэпщIэлъа-
пщIэ цIэ  -ры Iуэхэм я деж. 2015 
гъэм  къиухащ Москва дэт 
«Япон унэ» щэнхабзэ цен-
трым и деж «суми-э»-мкIэ 
щыIэ илъэ сищ курсхэр икIи 
езым и мыхъуррэ «кова» цIэ 
леймрэ къратащ. Ахэр тыбо-
лъагъуэ Колядэ Николай и 
Iэдакъэ щIэкI сурэтхэм. 

Лъэпкъ музейм и унафэщI 
Накуэ Феликс къыщыпса-
лъэм къыхигъэщащ Iуэху-
щIапIэм щызэхэта гъэлъэ-
гъуэныгъэхэм мыр къызэры-
хэщыр, и къызэрымыкIуа-
гъэкIи и къулеигъэкIи. 
«Ап   хуэдизкIэ гумызагъэу, 
емызэшу и Iуэхум пэрытщ 
 Колядэ Николаи, умыгъэщIэ-

гъуэнкIэ Iэмал иIэкъым, - 
жиIащ абы. - Шэч къытесхьэр-
къым мы лэжьыгъэхэр зы-
лъагъу дэтхэнэми и гукъы-
дэжым зэрыхэхъуэнум». 

Москва дэт «Япон унэ» щэн-
хабзэ центрым и унафэщI 
 Эндо Иори (видеокIэ закъы-
хуигъэзащ сурэтыщIми гъэ-
лъэ гъуэныгъэм еплъыну къы-
 зэ хуэ сахэми), Кавказ Ищ  хъэ-
рэм, Ставрополь щIыналъэм 
айкидомкIэ я федерацэхэм я 
президентхэу Сер геев Юрий-
рэ Сараев Васи лийрэ, журна-
лист, Колядэ Ни колай уна-
гъуэкIэ и ныбжьэгъу Ульяновэ 
Татьянэ, Ткаченкэ Андрей и 
цIэр зезыхьэ  СурэтыщI гъуаз-
джэмкIэ музейм гъэ лъэ гъуэ-
ныгъэ хэр къызэгъэпэ щы-
нымкIэ и къудамэм и уна-

фэщI Леонтьевэ Нинэ сымэ 
зы жьэу къыхагъэщащ гугъу 
дыдэу щыт сурэтыщI Iэма-
лым пIалъэ кIэщIым къри-
убыдэу  Николай хуэIэрыхуэ 
зэры хъуар. Куэдым щапхъэ 
яхуэхъу щIалэм и зэфIэкIыр 
къалъытэу, гуапэу ехъуэ-
хъуащ иджы япэу и гъэлъэ-
гъуэныгъэр Налшык къы зэ-
рыщы зэ IуахамкIэ.

Езы сурэтыщIым псалъэ 
щратым жиIащ илъэсиплI 
 къудей хъуауэ зэрыарар япон 
щэнхабзэр зи лъабжьэ сурэт 
щIыкIэм зыхуигъэсэн зэры-
щIидзэрэ. «Iуэхум хуэIэижь 
ухъунымкIэ ар пIалъэ кIэщIщ, 
нэхъ мащIэрамэ, илъэсипщI 
дэкIа иужьщ уи зэфIэкIымкIэ 
уигурэ уи щхьэрэ зэтелъ щы-
хъунур. Пэжщ, сэри сыгуи-

тIщхьитIщ нобэ, ауэ флъа-
гъур фигу ирихьмэ, си гуапэ 
хъунущ», - жиIащ абы. 

Апхуэдэуи Николай къытеу-
выIащ «Шакъэ ткIуэпсым 
къи гъэлъагъуэ дунейр» гъэ-
лъэгъуэныгъэм фIищын хуей 
щIэхъуам. КъызэрыщIэкIым-
кIэ, тлъэгъуа лэжьыгъэхэм 
яхэт нэхъ цIыкIухэр пщIын 
 папщIэ зы шакъэ ткIуэпсым 
урокъу. 

Зи гугъу тщIа лэжьыгъэхэм 
зи нэ къыхуикIахэр фепIэ-
щIэкI - гъэлъэгъуэныгъэр ба-
дзэуэгъуэм и 3-м зэхуа-
щIыжынущ.  

ИСТЭПАН Залинэ. 

Сурэтхэр Къарей Элинэ 
трихащ. 

Ягу къагъэкIыж

«Спартак-Налшык» - «Ди-
намо-2» (Мэхъэчкъалэ) - 2:0 
(1:0). Налшык, «Спартак» 
стадион. Мэкъуа уэгъуэм и 
12-м. ЦIыху 200 еп лъащ. 

Судьяхэр: Иванов (Санкт-
Петербург), Пичугин (Ставро-
поль), Балдынов (Мэзкуу).

«Спартак-Налшык»: Къу-
мы къу, Лелюкаев, Къардэн, 
Далиев, КIэдыкIуей, Блий, 
ХьэцIыкIу (Жангуразов, 78,) 
Торосян (Масленников, 59), 
Топурие (Мызэущ, 70), Хьэ-
шыр, Тобоев (Котов, 78). 

«Динамо-2»: Зайнудинов, 
Бабаханов, Курбанов, Амира-
лиев, Шихалиев, Магомедов, 
Рикматуллаев, Абдуллабеков, 
Таштемиров (Умаханов, 64), 
Са лимов, Сайтиев (Теляка-
вов, 74).

Топхэр дагъэкIащ: КIэ ды-
кIуейм, 36 - пенальтикIэ (1:0), 
Хьэ шы рым, 84 (2:0). 

Дагъуэ хуащIащ: Абдулла-
бековым. 

УРЫСЕЙ Федерацэм фут-
бо  лымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм хыхьэ еп щы-
кIут хуанэ джэгугъуэм ипкъ 
иткIэ «Спартак-Налшыкым» 
къригъэблэгъат Мэхъэчкъалэ 
и «Динамо-2»-р. 

Иджырей зэIущIэм ипэкIэ 
топджэгу губгъуэм къихьа 
гуп  хэр тIэу зэхуэзати, зыр 
нал шыкдэсхэм къахьащ, ад-
рейр зэрытемыгъэкIуауэ зэб-
грыкIыжахэщ. Ахэр къыщы-
хъуар нэгъабэщ, икIи, абы те-
пщIыхьу ухэлъадэ зэрымы-
хъунури гурыIуэгъуэщ, дауи, 
зэ  маным зехъуэж, дымыщIэ 
Iэджи къыздехь. Хэт ищIэ рэ, 
дыкърагъэкIуэтмэ-щэ?!

Мы гъэрей чемпионатым 
иджыри зы текIуэныгъэ къы-
зыхуэмыхьа хьэщIэхэм  ар ди 
деж щахузэфIэкIыну фIэщ -
щIыгъуейт. Къэмыхъу щыIэ-
къым, къыттекIуэфынкIи хъу-
нут, псалъэм папщIэ, ди ко-
мандэм и зэхуэдитIыр губ-
гъуэм къимыхьауэ щытамэ, 
апхуэдизкIэ мыхьэ нэн шэщ 
«Динамо-2»-р мы гъэми. Ди 
щIалэхэри мыпщIэ гъуа лэу 
щытми, мэхъэчкъалэ дэсхэм 
еб гъапщэмэ, зы  гуэр яху жы-
пIэныр емыкIу хъунущ. 

Зэм изщ, зэм ныкъуэщ
Ди псалъэм и щыхьэтуи, 

 зэ IущIэр ди щIалэхэм ира -
гъэ жьащ губгъуэм щыте-
пщэу: топыр нэхъыбэрэ 
 яIыгъащ, хьэ щIэхэм я гъуэм 
еб гъэры кIуащ, ауэ, жэр дэ-
мыш  хуэ ядэт лъэгъуакъым ар 
икIэ  щIыпIэкIэ къащтэну 
 хуейуэ. Хэт ищIэрэ: дэнэ кIуэ-
жын хэ, мыхъуми зэ къэдубы-
дынкъэ, жыхуаIэу, мыпIащIэу 
апхуэдэт. Дыгъэ гуащIэм и 
зэрани хэлъынкIэ хъунт я 
джэ гукIэм.

Налшыкдэсхэм я ебгъэ ры-
кIуэныгъэхэр кIащхъэми, 
«Спар так»-м и щIалэхэм пе-
нальти къалэжьащ, «Дина-
мо-2»-м и топджэгум и Iэм 
 топыр зэрытехуам щхьэкIэ. 
Ар КIэдыкIуей Хьэчим Iэзэу 
игъэзэщIащ. Абы иужькIэ 
нал шыкдэсхэр ужьыхыжхэри, 
зэIущIэм и япэ Iыхьэр и кIэм 
нэсыху гугъущэ зрагъэхьыжа-
къым. Пэжщ, зэ-тIэу «Дина-
мо-2»-м и гъуащхьэм телъэ-
дахэщ Хьэшыр Алан я пашэу, 
ауэ Iуэхур и кIэм яхунэгъэса-
къым. 

ЗэIущIэм и етIуанэ Iыхьэри 
апхуэдэ дыдэу щIидзэжащ: 
налшыкдэсхэр ебгъэрыкIуэу, 
хьэщIэхэм топыр я гъуащхьэм 
нэхъ пэжыжьэу къызэрыIуа-
ху жы ным хущIэкъу зэпыту. 
Ауэ Iуэхур апхуэдэу куэдрэ 
екIуэкIакъым. Ди щIалэхэм 

ахэр я гъуащхьэм деж къы-
щаубыдащ. Сэмэгу лъэны-
къуэмкIэ штрафной кIуэцIым 
ихьа къудейуэ Хьэшыр Алан 
кърата топыр дахэкIейуэ 
 гъуэм дигъэкIащ, къыпэщIэта 
командэм и топджэгухэмрэ 
гъуащхьэтетымрэ къапе кIуэ-
кIыу. Абы щыгъуэ зэIущIэр и 
кIэм нэсыным къэнэжар да-
къикъэ зытхухт. АдэкIэ гъэ-
щIэ гъуэн гуэри командитIми 
дагъэлъагъужакъым. Зэры-
жаIэщи, зэм изщ, зэм ны-
къуэщ.

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм ирагъэкIуэкIа зи 
чэзу зэIущIэхэр мыпхуэдэ 
бжы гъэхэмкIэ иухащ: «Леги-
он» - «Форте» - 0:0, «Биолог-
Новокубанск» -«Ростов-2» - 
0:3 , «Ангушт» - «Алания-2» - 
2:0, «Дружба» - Рубин» - 3:0 , 
«Нарт» -«Строитель» - 2:1, 
«Победа» - «Кубань Хол-
динг» - 2:0. 

Севастополь къалэм къы-
щы хъуа гуауэм щхьэкIэ абы  
и командэм «Астрахань»-м 
дри гъэкIуэкIын хуея зэIущIэ-
ри ягъэIэпхъуащ. 

КъыкIэлъыкIуэ зэIущIэм, 
мэкъуауэгъуэм и 30-м, «Спар-
так-Налшыкыр» щыхьэщIэ-
нущ Дон Iус Ростов и «Рос-
тов-2»-м деж. ФIэщщIы-
гъуейщ ди щхьэм абы Iэ къы-
щыдалъэну.

ХЬЭЩЫКЪУЕЙ Олег.

Музыкэ театрым, Къэбэр-
дей-Балъкъэрым и къалэ-
хэм рэ къуажэхэмрэ мэкъуа-
уэ  гъуэм и 24, 25 махуэхэм  
Урысей ФСБ-м и гъунапкъэ-
хъумэ IуэхущIапIэм Кавказ 
Ищхъэрэ федеральнэ щIы-
налъэм щи Iэ къудамэм и ан-
самбль нэхъыщхьэмрэ 
«Мос концерт» творческэ 
гупымрэ «Беречь Отчизну - 
долг и честь» Iуэхур щрагъэ-
кIуэкIащ. 

МУЗЫКЭ театрым и пэIущIэ 
пэшым щагъэлъэгъуащ гъу-
напкъэхъумэ нэхъыщхьэм и 
музейм щахъумэ хьэпшыпхэр, 
гъунапкъэхъумэхэм къагъэ-
сэбэп Iэмэпсымэхэр, Iэщэхэр, 
сэлэт фэилъхьэгъуэхэр, Уры-
сей ФСБ-м и «Граница»  
тхылъ тедзапIэм къыдигъэ-
кIа тхылъ хэмрэ журналхэм-
рэ. Къы жыIапхъэщ, Урысей 
ФСБ-м и гъунапкъэхъумэ 
IуэхущIапIэм Кавказ Ищхъэ-
рэ федеральнэ щIыналъэм и 
хэгъэгухэм япэу апхуэдэ Iуэху 
зэрыщригъэкIуэкIыр. 

Эстрадно-симфоние, духо-
вой оркестр, хор, балет гуп 
зыщIыгъу ансамблым кон-
церт гукъинэж итащ. Абы зра-
гъэхьэлIащ гъунапкъэхъумэ 
IуэхущIапIэм и лэжьакIуэ-
хэмрэ ветеранхэмрэ, я уна-
гъуэхэр ящIыгъуу. Ансам-
блым и уэрэджыIакIуэ цIэ-
рыIуэхэм концертым щагъэ-
зэщIащ Хэкум, абы и 

хъума кIуэхэм ятеухуа уэрэд-
хэр. Зи махуэр зыгъэлъапIэ, 
гупым и хормейстер нэхъы-
щхьэ Попов Максим фIыуэ 
илъагъу къафэр ансамблым 
игъэзэщIащ. Дагъыстэнымрэ 
Севастополь къалэмрэ иджы 
дыдэ къыщыхъуа террор 
щIэпхъаджагъэм мамыр 
цIыхухэр зэ рыхэкIуэдар 
гущIы хьэ зэращыхъуар  къы-
хагъэщащ икIи я зы уэрэди 
траухуащ абы хэкIуэдахэм.

Налшык и мызакъуэу, ан-
самблым концертхэр щитащ 
Шэджэм, Шэрэдж, Iуащхьэ-
махуэ щIыналъэхэм. Про-
хладнэ, Тырныауз къалэхэм, 
Щхьэлыкъуэ, Балъкъэр Ип-
щэ, Безенги, Булунгу къуа-
жэхэм къыщызэрагъэпэща 
пшыхьхэм, дзэ-хэкупсэ, вете-
ран IуэхущIапIэхэм, дзэ Iуэху 
хэхам хэтахэм щаIущIащ. 

Ансамблым и художествен-
нэ унафэщIыр УФ-м и цIыхубэ 
артист, полковник Капралов 
Андрейщ. Гупыр жыджэру 
хэтщ Урысейм, хамэ къэрал-
хэм щекIуэкI щэнхабзэ зэхы-
хьэшхуэхэм. Ансамблым 
егъэ защIэ урыс, хамэ къэрал 
классикэ макъамэ, къафэ нэ-
хъыфIхэр. Абы концертхэр 
Урысейм и щIыналъэхэми   
нэгъуэщI щIыпIэхэми щет, те-
левиденэмрэ радиомрэ ира-
гъэблагъэ, аудиоальбомхэр 
къыдегъэкI, уэрэджыIакIуэ 
цIэрыIуэхэм ядолажьэ.

ТЕКIУЖЬ Заретэ. 

Макъамэ пшыхьхэр

Сурэтхэр Къарей Элинэ трихащ. 

Сурэтыр  Уэлджыр  Артур  трихащ.  

Футбол

Дзюдо


